
დამოუკიდებელი აუდიტორის დასკვნა 

 

შპს „ფარმედ-ის“ პარტნიორებსა და ხელმძღვანელობას  

 

პირობითი მოსაზრება  

ჩვენ ჩავატარეთ შპს „ფარმედ“-ის (შემდგომში „კომპანია“) ფინანსური ანგარიშგების აუდიტი, 

რომელიც შედგება ფინანსური მდგომარეობის ანგარიშგებისგან 2022 წლის 31 დეკემბრის 

მდგომარეობით, ასევე აღნიშნული თარიღით დამთავრებული წლის სრული შემოსავლის 

ანგარიშგებისგან, საკუთარი კაპიტალის ცვლილებების ანგარიშგებისგან, ფულადი ნაკადების 

ანგარიშგებისგან და ფინანსური ანგარიშგების განმარტებითი შენიშვნებისგან, მათ შორის 

მნიშვნელოვანი სააღრიცხვო პოლიტიკების მიმოხილვისგან.  

ჩვენი აზრით, ჩვენი დასკვნის - “პირობითი მოსაზრების საფუძველი” - ნაწილში აღწერილი 

საკითხების გავლენით განპირობებული შესაძლო შედეგების გარდა, წარმოდგენილი ფინანსური 

ანგარიშგება, ყველა არსებითი ასპექტის გათვალისწინებით, სამართლიანად ასახავს კომპანიის 

ფინანსურ მდგომარეობას 2022 წლის 31 დეკემბრის მდგომარეობით, აგრეთვე მისი საქმიანობის 

ფინანსურ შედეგებსა და ფულადი სახსრების მოძრაობას ამავე თარიღით დასრულებული წლისთვის, 

ფინანსური ანგარიშგების საერთაშორისო სტანდარტების („ფასს“) შესაბამისად.  

 

პირობითი მოსაზრების საფუძველი  

 
2022 წლის 31 დეკემბრის მდგომარეობით კომპანიის სავაჭრო მოთხოვნებმა შეადგინა 8,718.086 ლარი 

ხოლო გაცემულმა სესხებმა 18,846,042 ლარი. სავაჭრო მოთხოვნებისთვის მოსალოდნელი საკრედიტო 

ზარალისა და რეზერვის ანარიცხების შესაქმნელად, კომპანია იყენებს ფასს 9-ის გამარტივებულ, 

ხოლო გაცემული სესხებისთვის - ზოგად მიდგომას. შესაბამისად, ანარიცხები განისაზღვრება 

მენეჯმენტის ექსპერტული შეფასებისა და მსჯელობის საფუძველზე. კომპანია სავაჭრო მოთხოვნებს 

ანაწილებს სხვადასხვა კატეგორიებში რისკიანობის და ვადაგადაცილებული დღეების საფუძველზე 

(კატეგორია 1-დან 4-ის ჩათვლით). კომპანიას არ გააჩნია რისკის შეფასების ფორმალიზებული და 

სრულყოფილი მეთოდოლოგია როგორც სავაჭრო მოთხოვნების, ასევე გაცემული სესხებისთვის. 

უფრო მეტიც, კომპანიას არ აქვს საკმარისი სტატისტიკური მონაცემები სავაჭრო მოთხოვნებთან 

დაკავშირებული საკრედიტო ზარალის შესახებ და გაცემული სესხების საკრედიტო რისკის 

შესაფასებლად. აღნიშნული გარემოებებიდან გამომდინარე, ჩვენ ვერ შევძელით, 

დავრწმუნებულიყავით დებიტორული ვალდებულებებისა და გაცემული სესხებისთვის შექმნილი 

მოსალოდნელი საკრედიტო ზარალისა და რეზერვის სისრულესა და სიზუსტეში. ჩვენი მოსაზრება 

2022 წლის 31 დეკემბრის მდგომარეობით შედგენილ ანგარიშგებაზე მოდიფიცირებულია საკითხის 

შესაძლო გავლენის ეფექტის გათვალისწინებით მიმდინარე და შესადარის ინფორმაციაზე.  

2022 წლის 31 დეკემბრის მდგომარეობით კომპანიას აღრიცხული აქვს წმინდა საგადასახადო აქტივი, 

რომელიც მოიცავს 3,584,245 ლარს და წარმოიშვა საქართველოს საგადასახადო კოდექსის შესაბამისად 

არარეზიდენტ საწარმოზე გაცემული სესხის დაბეგვრის შედეგად. კომპანიას შეუძლია, დაიბრუნოს 

გადახდილი თანხა მას შემდეგ, რაც მსესხებელი დაუბრუნებს მას სესხის ძირს. შესაბამისად, კომპანია 

აღნიშნულ აქტივზე ქმნის რეზერვს სესხის რეზერვის პროპორციულად. გამომდინარე იქიდან, რომ 

კომპანიაში არ არსებობს სესხის რეზერვის შექმნის ფორმალიზებული მეთოდოლოგია 

მოსალოდნელი საკრედიტო ზარალის განსასაზღვრად, ჩვენ ვერ შევძელით, დავრწმუნებულიყავით 

საგადასახადო აქტივების სისრულესა და სისწორეში. ჩვენი მოსაზრება 2022 წლის 31 დეკემბრის 

მდგომარეობით შედგენილ ანგარიშგებაზე მოდიფიცირებულია საკითხის შესაძლო გავლენის 

ეფექტის გათვალისწინებით მიმდინარე და შესადარის ინფორმაციაზე. 

აუდიტი წარვმართეთ აუდიტის საერთაშორისო სტანდარტების („ასს“) შესაბამისად. 

პასუხისმგებლობა, რომელსაც აღნიშნული სტანდარტები ჩვენთვის ითვალისწინებს, განმარტებულია 

ჩვენი დასკვნის ქვეთავში „აუდიტორის პასუხისმგებლობა ფინანსური ანგარიშგების აუდიტზე“. ჩვენ 

ვართ კომპანიისგან დამოუკიდებლები ბუღალტერთა ეთიკის საერთაშორისო სტანდარტების საბჭოს 

„პროფესიონალი ბუღალტრების ეთიკის კოდექსის“ (საერთაშორისო დამოუკიდებლობის 

სტანდარტების ჩათვლით) (IESBA კოდექსი) შესაბამისად, და შესრულებული გვაქვს IESBA 

კოდექსით გათვალისწინებული სხვა ეთიკური ვალდებულებებიც. გვჯერა, რომ ჩვენ მიერ 

მოპოვებული აუდიტორული მტკიცებულებები საკმარისი და შესაფერისია ჩვენი მოსაზრების 

გამოსათქმელად საჭირო საფუძვლის შესაქმნელად. 

 

სხვა გარემოება  

 

შპს „ფარმედ“-ის 2021 წლის 31 დეკემბერს დასრულებული წლის ფინანსური ანგარიშგების აუდიტი 

ჩაატარა სხვა აუდიტორმა, რომელმაც აღნიშნულ ფინანსურ ანგარიშგებაზე 2022 წლის 11 აგვისტოს 

გამოთქვა პირობითი მოსაზრება.  

 

სხვა ინფორმაცია 

სხვა ინფორმაცია მოიცავს „მმართველობის ანგარიშგებას“, ფინანსური ანგარიშგებისა და მასზე 

გაცემული აუდიტორის დასკვნის გამოკლებით. სხვა ინფორმაციაზე პასუხისმგებელია 

ხელმძღვანელობა.  

ჩვენი დასკვნა ფინანსურ ანგარიშგებაზე არ მოიცავს მმართველობის ანგარიშგებას. 

ჩვენ მიერ ჩატარებულ ფინანსური ანგარიშგების აუდიტთან დაკავშირებით ჩვენი პასუხისმგებლობა 

იმაში მდგომარეობს, რომ გავეცნოთ ზემოაღნიშნულ მმართველობის ანგარიშგებას და განვიხილოთ 

არის თუ არა იგი არსებითად შეუსაბამო ფინანსურ ანგარიშგებასთან ან აუდიტის პროცესში ჩვენ მიერ 

მოპოვებულ ინფორმაციასთან, ან სხვა მხრივ ხომ არ ტოვებს ისეთ შთაბეჭდილებას, რომ არსებითად 

მცდარია. 

„ბუღალტრული აღრიცხვის, ანგარიშგებისა და აუდიტის შესახებ“ საქართველოს კანონის 

შესაბამისად ჩვენ ასევე მოგვეთხოვება გამოვთქვათ ჩვენი მოსაზრება შეესაბამება თუ არა 

მმართველობის ანგარიშგების გარკვეული ნაწილები შესაბამის მარეგულირებელ ნორმატიულ აქტებს 

და მოიცავს თუ არა მმართველობის ანგარიშგება „ბუღალტრული აღრიცხვის, ანგარიშგებისა და 

აუდიტის შესახებ“ საქართველოს კანონის მოთხოვნის შესაბამისად სრულ ინფორმაციას. 

აუდიტის მსვლელობისას შესრულებული სამუშაოს საფუძველზე, ჩვენი აზრით, ყველა არსებითი 

ასპექტის გათვალისწინებით:  

● მმართველობის ანგარიშგებაში იმ ფინანსური წლის შესახებ მოცემული ინფორმაცია, რომლის 

ფინანსური ანგარიშგებაც წარმოდგენილია, მომზადებულია ფინანსური ანგარიშგების 

შესაბამისად; და 

● მმართველობის ანგარიშგება მოიცავს „ბუღალტრული აღრიცხვის, ანგარიშგებისა და აუდიტის 

შესახებ“ საქართველოს კანონის მე-7 მუხლის მე-6 პარაგრაფით მოთხოვნილ ინფორმაციას. 

 

ხელმძღვანელობის პასუხისმგებლობა ფინანსურ ანგარიშგებაზე 

ხელმძღვანელობა პასუხისმგებელია ფინანსური ანგარიშგების მომზადებასა და სამართლიან 

წარდგენაზე “ფასს”-ის შესაბამისად, ასევე შიდა კონტროლზე, რომელსაც იგი აუცილებლად მიიჩნევს 

ისეთი ფინანსური ანგარიშგების მოსამზადებლად, რომელიც არ შეიცავს თაღლითობით ან 

შეცდომით გამოწვეულ არსებით უზუსტობას. 

ფინანსური ანგარიშგების მომზადებისას, ხელმღვანელობის პასუხისმგებლობაა შეაფასოს, შესწევს 

თუ არა კომპანიას უნარი, საქმიანობა გააგრძელოს, როგორც ფუნქციონირებადმა საწარმომ, 

კონკრეტული შემთხვევიდან გამომდინარე, განაცხადოს ფუნქციონირებად საწარმოსთან 

დაკავშირებული საკითხები და აღრიცხვისას გამოიყენოს ფუნქციონირებადი საწარმოს დაშვება, იმ 

შემთხვევის გარდა, როდესაც ხელმძღვანელობას განზრახული აქვს კომპანიის ლიკვიდაცია ან 

საქმიანობის შეწყვეტა, ან თუ მას არ აქვს რეალური არჩევანი ასე რომ არ მოიქცეს. 

 

აუდიტორის პასუხისმგებლობა ფინანსური ანგარიშგების აუდიტზე 

ჩვენი მიზანია გონივრული რწმუნების მოპოვება იმაზე, ფინანსური ანგარიშგება მთლიანობაში 

თავისუფალია თუ არა თაღლითობით ან შეცდომით გამოწვეული არსებითი უზუსტობისგან და 

აუდიტორის დასკვნის გამოცემა, რომელიც ჩვენს მოსაზრებას შეიცავს. გონივრული რწმუნება არის 

მაღალი დონის რწმუნება, მაგრამ არა გარანტია იმისა, რომ ასს-ის შესაბამისად ჩატარებული აუდიტი 

ყოველთვის გამოავლენს არსებით უზუსტობას (ასეთის არსებობის შემთხვევაში). უზუსტობები 

შეიძლება გამოწვეული იყოს თაღლითობით ან შეცდომით და არსებითად მიიჩნევა მაშინ, თუ 

არსებობს გონივრული მოლოდინი იმისა, რომ ცალ-ცალკე ან ერთობლივად გავლენას იქონიებენ 

მომხმარებლების მიერ წინამდებარე ფინანსურ ანგარიშგებაზე დაყრდნობით მიღებულ ეკონომიკურ 

გადაწყვეტილებებზე. 

ასს-ის მიხედვით, აუდიტის ჩატარების პროცესში ჩვენ მივმართავთ პროფესიულ განსჯას და 

ვინარჩუნებთ პროფესიულ სკეპტიციზმს. ჩვენ ასევე: 

● გამოვავლენთ და ვაფასებთ ფინანსურ ანგარიშგებაში თაღლითობით ან შეცდომით გამოწვეული 

არსებითი უზუსტობის რისკებს, ვგეგმავთ და ვატარებთ აუდიტორულ პროცედურებს ამ 

რისკებზე რეაგირების მიზნით და მოვიპოვებთ აუდიტორულ მტკიცებულებას, რომელიც 

საკმარისი და შესაფერისია აუდიტორული მოსაზრების გამოთქმისთვის საფუძვლის 

შესაქმნელად. თაღლითობით გამოწვეული არსებითი უზუსტობის რისკი უფრო მაღალია, ვიდრე 

შეცდომით გამოწვეული რისკი, რადგან თაღლითობა შეიძლება მოიცავდეს საიდუმლო 

მორიგებას, გაყალბებას, ინფორმაციის განზრახ გამოტოვებას, არასწორი ინფორმაციის წარდგენას 

ან შიდა კონტროლის უგულებელყოფას; 

● შევისწავლით აუდიტის შესაბამის შიდა კონტროლს, რათა დავგეგმოთ მოცემული კონკრეტული 

გარემოებების შესაფერისი აუდიტორული პროცედურები და არა იმ მიზნით, რომ მოსაზრება 

გამოვთქვათ კომპანიის შიდა კონტროლის ეფექტურობაზე; 

● ვაფასებთ ხელმძღვანელობის მიერ გამოყენებული სააღრიცხვო პოლიტიკის, ასევე 

მნიშვნელოვანი სააღრიცხვო შეფასებების და შესაბამისი განმარტებითი შენიშვნების 

მართებულობას; 

● ვაფასებთ, რამდენად მართებულია ხელმძღვანელობის მიერ აღრიცხვისთვის ფუნქციონირებადი 

საწარმოს დაშვების გამოყენება და მოპოვებულ აუდიტორულ მტკიცებულებებზე დაყრდნობით 

ვასკვნით, არსებობს თუ არა ისეთ მოვლენებთან ან პირობებთან დაკავშირებული არსებითი 

განუსაზღვრელობა, რაც შეიძლება მნიშვნელოვანი ეჭვის საფუძველი გახდეს იმასთან 

მიმართებაში, შეძლებს თუ არა კომპანია გააგრძელოს საქმიანობა, როგორც ფუნქციონირებადმა 

საწარმომ. თუ დავასკვნით, რომ არსებითი განუსაზღვრელობა არსებობს, ვალდებულები ვართ, 

აუდიტორის დასკვნაში ყურადღება გავამახვილოთ ფინანსური ანგარიშგების შესაბამის 

განმარტებით შენიშვნებზე, ან, თუ განმარტებითი შენიშვნები არ არის საკმარისი, მოვახდინოთ 

ჩვენი მოსაზრების მოდიფიცირება. ჩვენი დასკვნები ეყრდნობა აუდიტორის დასკვნის 

თარიღამდე მოპოვებულ აუდიტორულ მტკიცებულებას. თუმცა სამომავლო მოვლენებმა ან 

პირობებმა შეიძლება გამოიწვიოს კომპანიის, როგორც ფუნქციონირებადი საწარმოს 

ფუნქციონირების შეწყვეტა; 

● მთლიანობაში ვაფასებთ ფინანსური ანგარიშგების წარდგენას, სტრუქტურასა და შინაარსს, 

განმარტებითი შენიშვნების ჩათვლით, და აგრეთვე იმას, თუ ასახავს ფინანსური ანგარიშგება 

საბაზისო ოპერაციებსა და მოვლენებს ისე, რომ უზრუნველყოფდეს სამართლიან წარდგენას. 

პარტნიორთა და სამეთვალყურეო საბჭოს, სხვა საკითხებთან ერთად, ვატყობინებთ აუდიტის 

მასშტაბს და ვადებს, აგრეთვე აუდიტორული შემოწმების მნიშვნელოვან შედეგებს, მათ შორის შიდა 

კონტროლის მნიშვნელოვან ნაკლოვანებებს, რომლებსაც აუდიტის პროცესში გამოვავლენთ. 

 
ლევანი აგლაძე  

შპს თიემსი 

12 ოქტომბერი, 2023 

თბილისი, საქართველო  

სრული შემოსავლის ანგარიშგება 

2022 წლის 31 დეკემბრით დასრულებული წლისთვის 

 

 

 შენიშვნა 2022 2021 
  ლარი ლარი 
    

    

ამონაგები 5 60,616,987 41,986,031 

ამონაგების თვითღირებულება 6 (29,165,434) (20,300,359) 

საერთო მოგება  31,451,553 21,685,672 

     

მიწოდების ხარჯები 7 (4,010,742) (3,551,775) 

პერსონალის შენახვის ხარჯები  (6,350,218) (5,701,179) 

ცვეთისა და ამორტიზაციის ხარჯები 11 (62,503) (10,731) 

სხვა საერთო ხარჯები 8 (2,603,932) (2,599,055) 

საოპერაციო მოგება  18,424,158 9,822,933 

     

ფინანსური შემოსავალი 9 501,604 236,834 

სხვა არასაოპერაციო შემოსავალი/(ხარჯი) 10 (4,637,330) (1,207,376) 

მოგება დაბეგვრამდე  14,288,432 8,852,390 

     

მოგების გადასახადის ხარჯი  - - 

     

წლის მოგება  14,288,432 8,852,390 
    

წლის სხვა სრული შემოსავალი  - - 
    

    

წლის მთლიანი სრული  შემოსავალი/(ზარალი)  14,288,432 8,852,390 

 

 

 

 

 

 

 

 

 

 

დირექტორი:  იური პეტრიჩენკო   _____________________________ 

ფინანსური მდგომარეობის ანგარიშგება 

2022 წლის 31 დეკემბრით დასრულებული წლისთვის 

 

 შენიშვნა 2022 2021 
  ლარი ლარი 

აქტივები    

ძირითადი საშუალებები 11 258,677 210,121 

არამატერიალური აქტივები 11 8,507 10,806 

გაცემული გრძელვადიანი სესხები  - 9,846,240 

სულ გრძელვადიანი აქტივები  267,184 10,067,167 
    

მარაგები 12 688,058 6,122,391 

სავაჭრო და სხვა მოთხოვნები 13 10,368,628 11,345,363 

გაცემული მოკლევადიანი  სესხები  18,846,042 846,331 

ფულადი სახსრები და მათი ეკვივალენტები 14 19,587,240 24,393,132 

სულ მოკლევადიანი აქტივები  49,489,968 42,707,217 
    

სულ აქტივები  49,757,152 52,774,384 
    

    

საკუთარი კაპიტალი    

საწესდებო კაპიტალი  122,790 122,790 

გაუნაწილებელი მოგება  35,043,976 20,755,544 

სულ საკუთარი კაპიტალი  35,166,766 20,878,334 
    

    

ვალდებულებები    

    

სავაჭრო და სხვა კრედიტორული დავალიანება 15 14,134,075 31,824,214 

საგადასახადო ვალდებულებები  409,474 34,122 

სხვა მოკლევადიანი ვალდებულებები 16 46,837 37,714 

სულ მოკლევადიანი ვალდებულებები  14,590,386 31,896,050 
    

    

    

სულ საკუთარი კაპიტალი და ვალდებულებები  49,757,152 52,774,384 

კაპიტალში ცვლილებების ანგარიშგება 

2022 წლის 31 დეკემბრით დასრულებული წლისთვის 
 

 

 საწესდებო 
კაპიტალი 

გაუნაწილებელი 
მოგება/(აკუმულირებული 

ზარალი) 

სულ საკუთარი 
კაპიტალი 

 ლარი ლარი ლარი 
    

ნაშთი 2021 წლის 1 იანვრის მდგომარეობით 122,790 11,903,154 12,025,944 
    

წლის მთლიანი სრული  
შემოსავალი/(ზარალი) 

- 8,852,390 8,852,390 

საწესდებო კაპიტალის ცვლილება - - - 
    

ნაშთი 2021 წლის 31 დეკემბრის 
მდგომარეობით 

122,790 20,755,544 20,878,334 

    

წლის მთლიანი სრული  
შემოსავალი/(ზარალი) 

- 14,288,432 14,288,432 

საწესდებო კაპიტალის ცვლილება - - - 
    

 ნაშთი 2022 წლის 31 დეკემბრის 
მდგომარეობით  

122,790 35,043,976 35,166,766 

ფულადი ნაკადების ანგარიშგება 

2022 წლის 31 დეკემბრით დასრულებული წლისთვის 

 

 

 2022 2021 
 ლარი ლარი 
   

კლიენტებისგან მიღებული ფული 58,064,470 56,988,269 

მომწოდებლებზე გადახდილი ფული (40,181,114) (21,618,013) 

დასაქმებულებზე გადახდილი ფული (5,531,642) (4,960,310) 

გადახდილი გადასახადები (2,880,080) (2,177,523) 

საოპერაციო საქმიანობიდან მიღებული/(საოპერაციო 
საქმიანობაში გამოყენებული) წმინდა ფულადი ნაკადები 

9,471,634 28,232,423 

   

   

ძირითადი საშუალებების (შეძენა)/გაყიდვა (217,519) (397,614) 

ცვლილებები გაცემულ სესხებში (10,174,505) (5,116,017) 

მიღებული პროცენტები 95,987 18,534 

საინვესტიციო საქმიანობიდან მიღებული/(საინვესტიციო 
საქმიანობაში გამოყენებული) წმინდა ფულადი ნაკადები 

(10,296,038) (5,495,097) 

   

   

ფინანსური საქმიანობიდან მიღებული/(ფინანსურ საქმიანობაში 
გამოყენებული) წმინდა ფულადი ნაკადები 

- - 

   

   

ფულადი სახსრებისა და მათი ეკვივალენტების წმინდა 
ზრდა/შემცირება 

(824,404) 22,737,326 

   

სავალუტო კურსთაშორის სხვაობის ეფექტი (3,981,488) (862,096) 
   

ფულადი სახსრები და მათი ეკვივალენტები წლის დასაწყისში 24,393,132 2,517,902 
   

ფულადი სახსრები და მათი ეკვივალენტები წლის ბოლოს 19,587,240 24,393,132 

ფინანსური ანგარიშგების განმარტებითი შენიშვნები 

2022 წლის 31 დეკემბრით დასრულებული წლისთვის 

 

1. ინფორმაცია კომპანიის შესახებ 

შპს "ფარმედ" (ს/კ 404558965) (შემდგომში „კომპანია“) არის საქართველოს სამოქალაქო კოდექსის 

შესაბამისად საქართველოში დაფუძნებული შეზღუდული პასუხისმგებლობის საზოგადოება. კომპანია 

დაფუძნდა 2018 წლის 5 ივნისს. მისი იურიდიული მისამართია ლეონიძის ქუჩა №2, ძველი თბილისის 

რაიონი, თბილისი,საქართველო. 

 

2022 წლის 31 დეკემბრის მდგომარეობით კომპანიის 100%-იანი წილის მფლობელს წარმოადგენს 

სერბეთში რეგისტრირებული ფირმა - შპს ფარმედიკა პლიუსი. 

 

საბოლოო მაკონტროლებელი პირი - ზორან ბუბალო. 

 

კომპანიის ძირითად საქმიანობას წარმოადგენს ფარმაცევტული პროდუქციის რეალიზაცია საქართველოს 

ფარგლებს გარეთ 

 

 

2. კომპანიის საოპერაციო გარემო 

კომპანიის ძირითადი საქმიანობის ადგილია საქართველო. საქართველოს გააჩნია განვითარებადი 

ბაზრისთვის დამახასიათებელი გარკვეული მახასიათებლები, რაც მოიცავს შედარებით მაღალ 

ინფლაციის მაჩვენებელსა და საპროცენტო განაკვეთებს. ხშირია ცვლილებები საქართველოს 

საგადასახადო კოდექსში და ინტერპრეტაციებში.  

საქართველოს სამომავლო ეკონომიკური მიმართულება მნიშვნელოვნადაა დამოკიდებული მთავრობის 

მიერ მიღებული ეკონომიკური, ფინანსური და მონეტარული გადაწყვეტილებების ეფექტურობაზე, ისევე 

როგორც საგადასახადო, საკანონმდებლო, მარეგულირებელ და პოლიტიკურ განვითარებაზე. 

2022 წლის თებერვალში რუსეთის უკრაინაზე სამხედრო თავდასხმამ ამ ორ ქვეყანას შორის ომი 

გამოიწვია, რის შედეგადაც ბევრმა წამყვანმა ქვეყანამ და ეკონომიკურმა კავშირმა უმკაცრესი 

ეკონომიკური სანქციები დაუწესა რუსეთს. მათ შორის რუსულ ბანკებს, სხვა საწარმოებსა და ფიზიკურ 

პირებს. რუსული რუბლი უცხოურ ვალუტებთან მიმართებით მნიშვნელოვნად გაუფასურდა, ასევე 

გაუფასურდა რუსული კომპანიების ფასიანი ქაღალდების ღირებულება. აღნიშნულმა პროცესებმა 

გამოიწვია ჰუმანიტარული კრიზისი და უზარმაზარი ეკონომიკური ზარალი უკრაინაში, რუსეთსა და 

მსოფლიოს დანარჩენ ქვეყნებში.  

უკრაინა და რუსეთი საქართველოს მნიშვნელოვანი სავაჭრო პარტნიორები არიან და ვინაიდან ომი 

ჯერაც მიმდინარეობს, გაურკვეველია, რა მასშტაბის გავლენას მოახდენს იგი ზოგადად საქართველოს 

ეკონომიკაზე.  

კომპანიის ხელმძღვანელობა თვალყურს ადევნებს შექმნილი ვითარებით გამოწვეულ ცვლილებებს 

კომპანიასა და ზოგადად ეკონომიკაში. წინამდებარე ფინანსური ანგარიშგების გამოშვების თარიღამდე 

შექმნილ ახალ ვითარებას კომპანიაზე არსებითი გავლენა არ მოუხდენია. 

ხელმძღვანელობას არ აქვს საშუალება ზუსტად იწინასწარმეტყველოს მოვლენათა ყველა შესაძლო 

განვითარება, რომელსაც შეიძლება გავლენა ჰქონდეს საქართველოს ეკონომიკაზე და შესაბამისად 

კომპანიის ფინანსურ მდგომარეობაზე. ხელმძღვანელობას სჯერა, რომ ის მიმართავს ყველა საჭირო 

ღონისძიებას კომპანიის ბიზნესის მდგრადობისა და განვითარების მხარდასაჭერად. 

 

3. მნიშვნელოვანი სააღრიცხვო პოლიტიკა 

3.1. მომზადების საფუძველი 

ეს ფინანსური ანგარიშგება მომზადდა ბუღალტრული აღრიცხვის, ანგარიშგებისა და აუდიტის 

ზედამხედველობის სამსახურის 2017 წლის 18 სექტემბრით დათარიღებული №15 ბრძანების 

მოთხოვნებისა და საერთაშორისო ბუღალტრული სტანდარტების საბჭოს („IASB“) მიერ გამოცემული 

ფინანსური ანგარიშგების საერთაშორისო სტანდარტების („ფასს“) შესაბამისად. 

ფინანსური ანგარიშგება მომზადებულია პირვანდელი ღირებულებით აღრიცხვის წესით, გარდა იმ 

ძირითადი საშუალებებისა , რომლებიც შეფასებულია სამართლიანი ღირებულებით. 

ფინანსური ანგარიშგება წარმოდგენილია ქართულ ლარში, თუ სხვა რამ არ არის მითითებული. 

 

3.2. მნიშვნელოვანი სააღრიცხვო პოლიტიკის მიმოხილვა 

ა) უცხოური ვალუტა 

ფინანსური ანგარიშგება წარმოდგენილია ქართულ ლარში, რომელიც ასევე კომპანიის სამუშაო ვალუტაა. 

უცხოურ ვალუტაში განხორციელებული ოპერაციები თავდაპირველად კომპანიის მიერ აღირიცხება 

სამუშაო ვალუტაში, რომლის კონვერტაციაც ხდება საქართველოს ეროვნული ბანკის ოპერაციის 

აღიარების დღეს არსებული სავალუტო კურსით. 

უცხოურ ვალუტაში გამოხატული ფულადი აქტივებისა და ვალდებულებების კონვერტაცია ხდება 

ანგარიშგების დღეს არსებული სამუშაო ვალუტის საქართველოს ეროვნული ბანკის სავალუტო კურსით. 

ფულადი მუხლების ანგარიშსწორების ან კონვერტაციის ოპერაციების შედეგად წარმომდგარი 

ნებისმიერი სხვაობა აისახება სრული შემოსავლის ანგარიშგებაში. 

არაფულადი მუხლების გადაანგარიშება, რომლებიც პირვანდელი ღირებულებით აღირიცხება უცხოურ 

ვალუტაში, ხდება თავდაპირველი ოპერაციის დღეს არსებული გაცვლითი კურსით. არაფულადი 

მუხლები, რომლებიც სამართლიანი ღირებულებით აღირიცხება უცხოურ ვალუტაში, კონვერტირდება 

იმ დღის გაცვლითი კურსით, როცა მოხდა სამართლიანი ღირებულების დადგენა. 

წინასწარ გადახდასთან დაკავშირებული არაფულადი აქტივის ან არაფულადი ვალდებულების 

აღიარების შეწყვეტის დროს შესაბამისი აქტივის, ხარჯის ან შემოსავლის (ან მისი ნაწილის) 

თავდაპირველი აღიარების დროს გამოყენებული სავალუტო კურსის განსაზღვრისას ოპერაციის 

თარიღად ჩაითვლება ის თარიღი, რომლითაც კომპანია თავდაპირველად აღიარებს წინასწარი გადახდით 

მიღებულ არაფულად აქტივს ან არაფულად ვალდებულებას. თანხის რამდენიმე წინასწარი გადახდის ან 

მიღების შემთხვევაში, კომპანია თითოეულისთვის ცალკე განსაზღვრავს ოპერაციის თარიღს. 

ფინანსური ანგარიშგების მომზადებისას კომპანიის მიერ გამოყენებული გაცვლითი კურსებია: 

  31.12.2022 31.12.2021 

1 აშშ დოლარი / ლარი 2.7020 3.0976 

1 ევრო / ლარი 2.8844 3.5040 

1 მანათი / ლარი 1.5924 1.8222 

1000 სუმი / ლარი 0.2406 0.2861 

 

 

ბ) აქტივებისა და ვალდებულებების კლასიფიკაცია მიმდინარე და გრძელვადიანად 

კომპანია აქტივებსა და ვალდებულებებს ფინანსური მდგომარეობის ანგარიშგებაში წარმოადგენს მათი 

მიმდინარე და გრძელვადიანად კლასიფიკაციის საფუძველზე. აქტივი მიმდინარეა, როდესაც: 

● მოსალოდნელია მისი რეალიზება ან გადაწყვეტილია მისი გაყიდვა ან მოხმარება ჩვეულებრივი 

საოპერაციო ციკლის განმავლობაში; 

● მისი ფლობის ძირითადი მიზანია ვაჭრობა; 

● მოსალოდნელია მისი რეალიზება ანგარიშგების პერიოდიდან თორმეტი თვის განმავლობაში, ან 

● აქტივი წარმოადგენს ფულად სახსრებს და მათ ეკვივალენტებს, თუ არ არის შეზღუდული მისი 

გადაცვლა ან გამოყენება ვალდებულების დასაფარად ანგარიშგების პერიოდის შემდეგ მინიმუმ 

თორმეტი თვის განმავლობაში. 

ყველა დანარჩენი აქტივი გრძელვადიანია. 

ვალდებულება მოკლევადიანია, როდესაც: 

● მოსალოდნელია მისი დაფარვა ჩვეულებრივი საოპერაციო ციკლის განმავლობაში; 

● მისი ფლობის ძირითადი მიზანია ვაჭრობა; 

● ის დასაფარია ანგარიშგების პერიოდიდან თორმეტი თვის განმავლობაში; ან 

● ანგარიშგების პერიოდის შემდეგ ვალდებულების დაფარვის მინიმუმ თორმეტი თვით 

გადავადების უპირობო უფლება არ არსებობს. 

ყველა დანარჩენ ვალდებულებას კომპანია გრძელვადიანის კატეგორიას მიაკუთვნებს. 

 

გ) ამონაგები მომხმარებლებთან გაფორმებული ხელშეკრულებებიდან და სხვა შემოსავალი 

კომპანია შემოსავალს მომსახურების გაწევიდან აღიარებს მაშინ, როდესაც მისი შეფასება საიმედოდაა 

შესაძლებელი; მოსალოდნელია მომავალი ეკონომიკური სარგებლის მიღება; საანგარიშგებო 

თარიღისათვის ტრანზაქციის შესრულებული სტადიის შეფასება საიმედოდაა შესაძლებელი; და 

შესაძლებელია, საიმედოდ განისაზღვროს ტრანზაქციის დასასრულებლად გასაწევი ხარჯები. 

შემოსავლის განსაზღვრა ხდება საქონლის ან მომსახურების გაყიდვიდან მიღებული ან მისაღები 

ანაზღაურების რეალური ღირებულებით. თითოეულ კონტრაქტთან დაკავშირებით საწარმო ახდენს: 

ხელშეკრულების იდენტიფიცირებას, ხელშეკრულების შესრულების ვალდებულებებს; განსაზღვრავს 

გარიგების ფასს, რომელიც ითვალისწინებს ცვლადი ანაზღაურების თანხისა და ფულის დროითი 

ღირებულების შეფასებებს; გარიგების ფასს ანაწილებს თითოეულ შესასრულებელ ვალდებულებაზე 

განცალკევებით გასაყიდი შედარებითი ფასის საფუძველზე და აღიარებს ამონაგებს მხოლოდ მაშინ, 

როდესაც თითოეული შესრულების ვალდებულება დაკმაყოფილებულია იმ გზით, რომელიც ასახავს 

დაპირებული საქონლის ან მომსახურების გადაცემას მომხმარებელზე. 

სახელშეკრულებო ნაშთები 

I. სახელშეკრულებო აქტივები 

სახელშეკრულებო აქტივი წარმოადგენს უფლებას კლიენტისთვის გადაცემული საქონლის ან 

მომსახურებების სანაცვლოდ გადახდილ საფასურზე. თუ კომპანია კლიენტს საქონელს ან მომსახურებას 

გადასცემს კლიენტის მიერ ანაზღაურების გადახდამდე ან გადახდის თარიღის დადგომამდე, 

სახელშეკრულებო აქტივის აღიარება ხდება პირობითად მიღებული ანაზღაურებისთვის.  

 

II. სავაჭრო დებიტორული დავალიანებები 

დებიტორული დავალიანების აღიარება ხდება იმ შემთხვევაში, თუ კლიენტისგან უპირობოდ მიიღება 

საზღაურის თანხა (ე.ი. მხოლოდ დროის გასვლაა საჭირო საზღაურის გადახდის თარიღის დადგომამდე). 

 

III. სახელშეკრულებო ვალდებულებები 

სახელშეკრულებო ვალდებულების აღიარება ხდება იმ შემთხვევაში, თუ კლიენტისგან გადახდა მიიღება 

ან გადახდის ვადა დადგება (რომელიც უფრო ადრე მოხდება) კომპანიის მიერ შესაბამისი საქონლის ან 

მომსახურების გადაცემამდე. სახელშეკრულებო ვალდებულებების აღიარება ხდება შემოსავლად მაშინ, 

როდესაც კომპანია გასწევს ხელშეკრულებით გათვალისწინებულ ვალდებულებას. 

 

სხვა შემოსავალი 

სხვა შემოსავალი მოიცავს ფინანსურ ან/და სხვა არასაოპერაციო საქმიანობიდან მიღებულ შემოსავალს, 

რომლებიც ფასს (IFRS) 15-ის („ამონაგები მომხმარებლებთან გაფორმებული ხელშეკრულებებიდან“) 

მიხედვით არ წარმოადგენს ამონაგებს მომხმარებლებთან გაფორმებული ხელშეკრულებებიდან. 

 

დ) გადასახადები 

მიმდინარე მოგების გადასახადი 

საწარმოების მიერ მიღებული წლიური მოგება, გარდა ბანკებისა, სადაზღვევო კომპანიებისა და 

მიკროსაფინანსო ორგანიზაციებისა, 2017 წლის 1 იანვრიდან არ იბეგრება საქართველოში. 

დივიდენდებზე გადაიხდება მოგების გადასახადი და ის დაირიცხება იმ აქციონერებზე დივიდენდებად 

განაწილებულ მოგებაზე, რომლებიც არიან ფიზიკური პირები ან არარეზიდენტები საქართველოში. 

გადასახადი დაანგარიშდება განაწილებული წმინდა თანხიდან 15/85 განაკვეთის გამოყენებით. 

დივიდენდების გადახდიდან წარმოქმნილი მოგების გადასახადი აღირიცხება ვალდებულების და 

ხარჯის სახით, იმ პერიოდში, როდესაც ხდება დივიდენდების გამოცხადება, მიუხედავად გადახდის 

ფაქტიური თარიღისა ან იმ პერიოდისა, როდესაც დივიდენდები გადაიხდება. გარკვეულ შემთხვევებში 

დასაშვებია დარიცხული საგადასახადო კრედიტორული დავალიანებიდან გამოქვითვები, რომლებიც 

აღირიცხება, როგორც შესაბამის განაწილებასთან დაკავშირებული მოგების გადასახადის ხარჯის 

შემცირება. 

საქართველოს საგადასახადო სისტემის თავისებურებიდან გამომდინარე, საქართველოში 

რეგისტრირებულ საწარმოებს არ წარმოეშვებათ გადავადებული საგადასახადო აქტივები და 

ვალდებულებები. კომპანიის პარტნიორებისთვის დივიდენდის განაწილებასთან დაკავშირებით 

დაკავებული გადასახადი კაპიტალში ცვლილებების ანგარიშგებაში აღიარებულია კაპიტალიდან 

გამოქვითვის სახით. 

საქართველოს საგადასახადო კანონმდებლობა ასევე ითვალისწინებს მოგების გადასახადით გარკვეული 

ოპერაციების დაბეგვრას, რომლებიც შეიძლება ჩაითვალოს მოგების განაწილებად (მაგალითად, 

არასაბაზრო ფასებით აღრიცხული გარიგებები, ბიზნესსაქმიანობასთან დაუკავშირებელი ხარჯები, ან 

საქონლისა და მომსახურების უსასყიდლო მიწოდება). ამგვარი გარიგებების დაბეგვრა აღირიცხება 

საოპერაციო გადასახადების ანალოგიურად და გაცხადდება, როგორც სხვა გადასახადები მოგება-

ზარალის ანგარიშგებაში. 

 

საგადასახადო აქტივების და ვალდებულებების ნეტო საფუძველზე წარმოდგენა 

2016 წლის 1 იანვრიდან საქართველოს კანონმდებლობაში შევიდა ცვლილებები გადასახადის გადახდის 

წესებთან დაკავშირებით. ახალი წესების მიხედვით, საქართველოს შემოსავლების სამსახური 

გააკონტროლებს გადასახადის გადამხდელის ნეტო (წმინდა) დავალიანებას სახელმწიფოს მიმართ 

გადასახადის გადამხდელის კონსოლიდირებული ანგარიშის დანერგვით. ამიტომ კომპანია ყველა 

საგადასახადო კრედიტორულ და დებიტორულ დავალიანებასთან დაკავშირებულ აქტივებსა და 

ვალდებულებებს წარმოადგენს ნეტო საფუძველზე. 

 

 

ე) ძირითადი საშუალებები 

ძირითადი საშუალებები, დაუმთავრებელი მშენებლობების გარდა, აღირიცხება თვითღირებულებით, 

შემცირებული დაგროვილი ცვეთის და გაუფასურების ანარიცხებით, საჭიროებისამებრ. 

დაუმთავრებელი მშენებლობა ფასდება თვითღირებულებით. 

შენობა-ნაგებობები, გარდა მიმდინარე მშენებლობებისა, ექვემდებარება საკმარისი პერიოდულობით 

გადაფასებას, რათა უზრუნველყოფილი იყოს, რომ საბალანსო ღირებულება არსებითად არ 

განსხვავდებოდეს იმ საბალანსო ღირებულებისაგან, რომელიც განისაზღვრებოდა რეალური 

ღირებულებით საანგარიშგებო პერიოდის ბოლოს. გადაფასებისას მიღებული საბალანსო ღირებულების 

ზრდა მიეკუთვნება სხვა სრულ შემოსავალს და საკუთარ კაპიტალში ზრდის გადაფასების ნამეტს. ყველა 

დანარჩენი შემცირებები აისახება მოცემული წლის მოგება-ზარალში. საკუთარ კაპიტალში ასახული 

ძირითადი საშუალებების გადაფასების რეზერვი პირდაპირ გაუნაწილებელ მოგებაში გადაიტანება 

მაშინ, როდესაც რეალიზდება გადაფასების რეზერვი, აქტივის ხმარებიდან ამოღების ან გასხვისების 

შედეგად. 

შემდგომი დანახარჯები აისახება აქტივის საბალანსო ღირებულებაში ან აღიარდება ინდივიდუალური 

აქტივის სახით, საჭიროებისამებრ, მხოლოდ იმ შემთხვევაში, როდესაც მოსალოდნელია კომპანიის მიერ 

მოცემულ აქტივთან დაკავშირებული სამომავლო ეკონომიკური სარგებლის მიღება და დანახარჯების 

სარწმუნოდ შეფასება. უმნიშვნელო რემონტის და ყოველდღიური საექსპლუატაციო დანახარჯები 

გაწევისთანავე აისახება ხარჯებში. ძირითადი საშუალების მნიშვნელოვანი ნაწილების ან კომპონენტების 

შეცვლის დანახარჯები კაპიტალიზდება და შეცვლილი ნაწილი ამოიღება მოხმარებიდან. 

ყოველი საანგარიშგებო პერიოდის ბოლოს ხელმძღვანელობა აფასებს, არსებობს თუ არა ძირითადი 

საშუალებების გაუფასურების რაიმე ინდიკატორი. თუ მსგავსი ინდიკატორი არსებობს, 

ხელმძღვანელობა აფასებს ანაზღაურებად ღირებულებას, რომელიც განისაზღვრება გაყიდვის 

დანახარჯებით შემცირებული რეალურ ღირებულებასა და მისი გამოყენების ღირებულებას შორის 

უდიდესით. საბალანსო ღირებულება მცირდება ანაზღაურებად ღირებულებამდე, ხოლო გაუფასურების 

ზარალი აღიარდება მოცემული წლის მოგება-ზარალში, სანამ არ გადააჭარბებს გადაფასების ნამეტს 

კაპიტალში. აქტივის ანაზღაურებადი ღირებულების დადგენისას გამოყენებულ ბუღალტრულ 

შეფასებაში ცვლილებების შემთხვევაში შეიძლება მოხდეს წინა წლებში ასახული გაუფასურების 

ზარალის დაკორექტირება. 

ძირითადი საშუალებების გასვლიდან მიღებული შემოსულობები და ზარალი განისაზღვრება შემოსული 

თანხების საბალანსო ღირებულებასთან შედარებით და აღიარდება მოცემული წლის მოგება/ზარალში. 

მიწას ცვეთა არ ერიცხება. ძირითადი საშუალებების მუხლებს ცვეთა ერიცხებათ მათი დამონტაჟების და 

გამოსაყენებლად მზადყოფნის დღიდან. შიდა მშენებლობის აქტივებთან დაკავშირებით, აქტივის 

გამოსაყენებლად მზად ყოფნის დღიდან (მიმდინარე მშენებლობას ცვეთა არ ერიცხება). სხვა ძირითადი 

საშუალებების ცვეთა გამოითვლება წრფივი მეთოდის გამოყენებით, მათი ღირებულების ან 

გადაფასებული თანხების ნარჩენი ღირებულების გადანაწილებით მათ დარჩენილ სასარგებლო 

მომსახურების ვადაზე: 

 

 

  
სასარგებლო 

გამოყენების ვადა 

საოფისე აღჭურვილობა  3-7 წელი  

ავეჯი და სხვა ინვენტარი  4-10 წელი  

სატრანსპორტო საშუალებები  4-10 წელი  

 

 

აქტივის ნარჩენი ღირებულება არის შეფასებული ღირებულება, რომელსაც კომპანია ამჟამად მიიღებდა 

აქტივის გასხვისებიდან - გასხვისებასთან დაკავშირებული დანახარჯების გამოკლებით, თუ აქტივი უკვე 

იმ ხნის არის და იმ მდგომარეობაშია, როგორც იქნებოდა მისი სასარგებლო მომსახურების ვადის 

დასასრულს. აქტივების ნარჩენი ღირებულებები და სასარგებლო მომსახურების ვადები გადაისინჯება 

და კორექტირდება, საჭიროების შემთხვევაში, თითოეული საანგარიშგებო პერიოდის ბოლოს. 

 

ვ) იჯარა 

ხელშეკრულების გაფორმებისას კომპანია აფასებს ხელშეკრულება წარმოადგენს ან მოიცავს თუ არა 

იჯარას. ეს იმას ნიშნავს, გადასცემს თუ არა ხელშეკრულება იდენტიფიცირებული აქტივების 

სარგებლობის კონტროლის უფლებას დროის კონკრეტულ მომენტში, ანაზღაურების სანაცვლოდ. 

კომპანია, როგორც მოიჯარე 

ვინაიდან კომპანიაში ადგილი აქვს მხოლოდ მოკლევადიან და დაბალი ღირებულების მქონე აქტივების 

იჯარას, საიჯარო ხარჯი აღირიცხება დარიცხვის წრფივი მეთოდით იჯარის ვადაზე და თავისი 

საოპერაციო ხასიათის გამო, მოგებაში ან ზარალში აისახება ხარჯების ნაწილში. 

 

ზ) ფინანსური ინსტრუმენტები 

ფინანსური ინსტრუმენტი არის ნებისმიერი ხელშეკრულება, რომელიც ერთი საწარმოსთვის წარმოშობს 

ფინანსურ აქტივს, ხოლო მეორესთვის - ფინანსურ ვალდებულებას ან წილობრივ ინსტრუმენტს. 

 

ფინანსური აქტივები 

I. თავდაპირველი აღიარება და შეფასება 

თავდაპირველი აღიარებისას ფინანსური აქტივები კლასიფიცირება ხდება როგორც შემდგომში 

შეფასებული ამორტიზებული ღირებულებით, სამართლიანი ღირებულებით სხვა სრულ შემოსავალში 

და სამართლიანი ღირებულებით მოგებაში ან ზარალში ასახვით. 

ფინანსური აქტივების კლასიფიკაცია თავდაპირველი აღიარებისას დამოკიდებულია ფინანსური 

აქტივის სახელშეკრულებო ფულადი ნაკადების მახასიათებლებზე და მათი მართვის კომპანიისეულ 

ბიზნეს-მოდელზე. სავაჭრო დებიტორული დავალიანებების გარდა, რომელიც არ მოიცავს მნიშვნელოვან 

ფინანსურ კომპონენტს ან რომლისთვისაც კომპანია პრაქტიკულ გამოცდილებას იყენებს, კომპანია 

ფინანსურ აქტივებს თავდაპირველად აფასებს მისი სამართლიანი ღირებულებით, რასაც ემატება 

გარიგების დანახარჯები იმ შემთხვევაში, თუ ფინანსური აქტივი არ არის სამართლიანი ღირებულებით 

შეფასებული მოგებაში ან ზარალში ასახვით. სავაჭრო დებიტორული დავალიანება, რომლებიც არ 

შეიცავს დაფინანსების მნიშვნელოვან კომპონენტს, ან რომლისთვისაც კომპანიამ პრაქტიკულ 

გამოცდილებას მიმართა, ფასდება ფასს (IFRS) 15-ით („ამონაგები მომხმარებლებთან გაფორმებული 

ხელშეკრულებებიდან“) განსაზღვრული გარიგების ფასით. 

იმისათვის, რომ მოხდეს ფინანსური აქტივის კლასიფიცირება და მოხდეს მისი შეფასება ამორტიზებული 

ღირებულებით ან სამართლიანი ღირებულებით სხვა სრულ შემოსავალში ასახვით, იგი უნდა 

წარმოქმნიდეს ფულად ნაკადებს, რომლებიც წარმოადგენს „მხოლოდ ძირითადი თანხისა და პროცენტის 

გადახდებს“ (SPPI) დაუფარავ ძირითად თანხაზე. ამ შეფასებას ეწოდება SPPI-ტესტირება, რომელიც 

ინსტრუმენტის დონეზე სრულდება. 

კომპანიის ფინანსური აქტივების მართვის ბიზნესმოდელი ეხება იმას, თუ როგორ მართავს ორგანიზაცია 

ის საკუთარ ფინანსურ აქტივებს ფულადი ნაკადების მისაღებად. ბიზნესმოდელი განსაზღვრავს, მიიღება 

თუ არა ფულადი ნაკადები სახელშეკრულებო ფულადი ნაკადების ამოღების, ფინანსური აქტივების 

გაყიდვის ან ორივეს შედეგად. 

ამორტიზებული ღირებულებით კლასიფიცირებული ან შეფასებული ფინანსური აქტივი ამ 

ბიზნესმოდელის მიხედვით მფლობელობაშია სახელშეკრულებო ფულადი ნაკადების ამოღების მიზნით. 

ფინანსური აქტივების ისეთი ყიდვა-გაყიდვა, როდესაც საჭიროა აქტივების ჩაბარება ნორმატიული 

აქტებით ან ბაზარზე დამკვიდრებული პრაქტიკით (გარიგების სტანდარტული პროცედურა) 



შპს ფარმედ                                                                                      ფინანსური ანგარიშგება 

18 
 

გათვალისწინებულ ვადაში აღირიცხება გარიგების თარიღით, ანუ იმ თარიღით, როდესაც კომპანია 

იღებს აქტივის შესყიდვის ან გაყიდვის ვალდებულებას. 

კომპანიის ფინანსური აქტივები მოიცავს ფულად სახსრებს სალაროში, თანხებს საბანკო ანგარიშზე, 

გაცემულ სესხებს და სავაჭრო და სხვა დებიტორულ დავალიანებებს. 

 

II. შემდგომი შეფასება 

შემდგომი შეფასების მიზნებისთვის ფინანსური აქტივები ოთხ კატეგორიად იყოფა: 

● ამორტიზებული ღირებულებით აღრიცხული ფინანსური აქტივები (სასესხო ინსტრუმენტები); 

● სხვა სრულ შემოსავალში ასახვით სამართლიანი ღირებულებით აღრიცხული ფინანსური 

აქტივები კუმულაციური (დაგროვებითი) შემოსულობისა და ზარალის ხელახალი 

კლასიფიკაციით (სასესხო ინსტრუმენტები); 

● სამართლიანი ღირებულებით შეფასებული ფინანსური აქტივები სხვა სრულ შემოსავალში 

ასახვით, აღიარების შეწყვეტისას, კუმულაციური (დაგროვებითი) შემოსულობისა და ზარალის 

ხელახალი კლასიფიკაციის გარეშე; 

● მოგებასა და ზარალში ასახული და სამართლიანი ღირებულებით შეფასებული ფინანსური 

აქტივები. 

 

 

ფინანსური აქტივები ამორტიზებული ღირებულებით 

კომპანია ფინანსურ აქტივებს ამორტიზებული ღირებულებით აფასებს, თუ დაკმაყოფილებულია ქვემოთ 

მოცემული ორივე პირობა: 

● ფინანსური აქტივი ამ ბიზნესმოდელის მიხედვით მფლობელობაშია სახელშეკრულებო ფულადი 

ნაკადების ამოღების მიზნით; და 

● ფინანსური აქტივის სახელშეკრულებო პირობები კონკრეტული თარიღებით წარმოქმნის 

ფულად ნაკადებს, რომლებიც წარმოადგენს მხოლოდ ძირითადი თანხისა და პროცენტის 

გადახდებს დაუფარავ ძირითად თანხაზე. 

ამორტიზებული ღირებულებით აღრიცხული ფინანსური აქტივები შემდეგ ფასდება ეფექტური 

საპროცენტო განაკვეთის მეთოდით და ექვემდებარება გაუფასურებას. შემოსულობისა და ზარალის 

აღიარება ხდება მოგებაში ან ზარალში მაშინ, როდესაც წყდება აქტივის აღიარება, ან ხდება აქტივის 

მოდიფიცირება ან გაუფასურება. 

 

III. აღიარების შეწყვეტა 

ფინანსური აქტივის (ან, სადაც მისაღებია, ფინანსური აქტივის ნაწილის ან ანალოგიური ფინანსური 

აქტივების ჯგუფის ნაწილის) აღიარების შეწყვეტა (ანუ კომპანიის ფინანსური მდგომარეობის ფინანსური 

ანგარიშგებიდან ამოღება) ხდება შემდეგ შემთხვევებში: 

● ამოიწურა აქტივიდან ფულადი სახსრების მიღების ვადა; 

● კომპანიამ დათმო აქტივიდან ფულადი ნაკადების მიღების უფლება, ან დაიტოვა ამგვარი 

უფლება, მაგრამ აიღო მესამე პირებისათვის მიღებული თანხების სრულად და დაგვიანების 

გარეშე გადახდის სახელშეკრულებო ვალდებულება; ან ა) კომპანიამ გადასცა აქტივთან 

დაკავშირებული ყველა რისკი და სარგებელი; ბ) კომპანიამ არც გადასცა და არც დაიტოვა 

აქტივთან დაკავშირებული არსებითად ყველა რისკი და სარგებელი, მაგრამ გადასცა აქტივზე 

კონტროლი. 

თუ კომპანიამ გადასცა აქტივიდან ფულადი ნაკადების მიღების უფლება ან გააფორმა ამაზე 

ხელშეკრულება, იგი აფასებს, შეინარჩუნა თუ არა ან რამდენად შეინარჩუნა ამ აქტივის საკუთრებასთან 

დაკავშირებული რისკები და სარგებელი. თუ კომპანიამ არც გადასცა და არც დაიტოვა აქტივის 

საკუთრებასთან დაკავშირებული არსებითაც ყველა რისკი და სარგებელი, და ასევე არ გადასცა აქტივზე 

კონტროლი, კომპანია აგრძელებს გადაცემული აქტივის აღიარებას ამ აქტივში მისი მონაწილეობის 

შენარჩუნების გზით. ასეთ შემთხვევაში კომპანია მასთან დაკავშირებულ ვალდებულებასაც აღიარებს. 

გადაცემული აქტივი და მასთან დაკავშირებული ვალდებულება ფასდება კომპანიის მიერ 

შენარჩუნებული უფლება-მოვალეობების საფუძველზე. 

უწყვეტი გამოყენება, რომელსაც აქვს გადაცემულ აქტივზე ერთგვარი გარანტიის ფორმა, ფასდება 

აქტივის თავდაპირველ საბალანსო ღირებულებასა და იმ მაქსიმალური თანხას შორის, რომლის 

გადახდაც შესაძლოა კომპანიას დასჭირდეს, უმცირესით. 

 

IV. გაუფასურება 

ფინანსური აქტივების გაუფასურებასთან დაკავშირებული დამატებითი ინფორმაცია წარმოდგენილია 

შემდეგ შენიშვნებში: 

● განმარტებითი შენიშვნები მნიშვნელოვანი დაშვებების შესახებ (მე-4 შენიშვნა); 

● სავაჭრო და სხვა დებიტორული დავალიანება (მე-13 შენიშვნა). 

კომპანიამ მოსალოდნელი საკრედიტო ზარალის რეზერვი უნდა აღრიცხოს ამორტიზებული 

ღირებულებით შეფასებულ ყველა ფინანსურ აქტივზე. მოსალოდნელი საკრედიტო ზარალი ეფუძნება 

სხვაობას ხელშეკრულების საფუძველზე ვადადამდგარ სახელშეკრულებო ფულად ნაკადებსა და ყველა 

ფულად ნაკადს შორის, რომლის მიღებასაც მოელის კომპანია, თავდაპირველი ეფექტური საპროცენტო 

განაკვეთის მიახლოების დისკონტირებით. 

სავაჭრო მოთხოვნებისთვის კომპანია იყენებს ფასს 9-ის გამარტივებულ მიდგომას მოსალოდნელი 

საკრედიტო ზარალის შეფასებისთვის, რომლის დროსაც ფასდება მთლიანი მოსალოდნელი ზარალი 

აქტივისთვის. მოსალოდნელი საკრედიტო ზარალის შეფასების მიზნით აქტივები ჯგუფდება საკრედიტო 

რისკების მახასიათებლებისა და გადაცილებული დღეების მიხედვით. მოსალოდნელ საკრედიტო 

ზარალში (ECL) ცვლილება აღიარებულია მოგება-ზარალის ანგარიშგებაში შესაბამისი ანარიცხით, 

რომელიც წარმოდგენილია, როგორც ფინანსური აქტივის საბალანსო ღირებულების შემცირება 

ფინანსური მდგომარეობის ანგარიშგებაში. 
 

კომპანიამ შეადგინა ანარიცხების მატრიცა, რომელიც ეყრდნობა საკრედიტო ზარალის წარსულ 

გამოცდილებას და დაკორექტირებულია დებიტორებისა და ეკონომიკური გარემოსთვის 

დამახასიათებელი პერსპექტიული ფაქტორების შესაბამისად. 

კომპანია ფინანსურ აქტივს ვადაგადაცილებულად მიიჩნევს, როდესაც სახელშეკრულებო გადახდები 

ვადაგადაცილებულია 90 დღით. თუმცა, გარკვეულ შემთხვევებში, კომპანიამ შეიძლება ფინანსური 

აქტივი ვადაგადაცილებულად მაშინაც მიიჩნიოს, როდესაც შიდა ან გარე ინფორმაცია მიანიშნებს იმაზე, 

რომ სავარაუდოდ კომპანია სრულად ვერ მიიღებს დაუფარავ სახელშეკრულებო თანხებს, კომპანიის 

მფლობელობაში არსებული საკრედიტო რისკის შემცირების საშუალებების გათვალისწინების გარეშე. 

ისეთ მომხმარებლებთან დაკავშირებით, რომლებიც უკვე იყვნენ დეფოლტირებული მომხმარებლების 

კატეგორიაში შეყვანილნი და გაფორმებული ჰქონდათ სესხის დაფარვის ან რესტრუქტურიზაციის 

ხელშეკრულებები, გამოყენებულია ინდივიდუალური შეფასება. ფინანსური აქტივი ჩამოიწერება მაშინ, 

როდესაც არ არსებობს გონივრული მოლოდინი იმისა, რომ სახელშეკრულებო ფულადი ნაკადების 

ამოღება მოხდება. 

 

ფინანსური ვალდებულებები 

I. თავდაპირველი აღიარება და შეფასება 

თავდაპირველი შეფასებისას ფინანსური ვალდებულებები ნაწილდება შემდეგ კატეგორიებში: 

სამართლიანი ღირებულებით შეფასებული და მოგებასა და ზარალში ასახული ფინანსური 

ვალდებულებები, სესხები და ნასესხები სახსრები, კრედიტორული დავალიანებები ან წარმოებული 

ვალდებულებები, რომლებიც განისაზღვრება ჰეჯირების ინსტრუმენტებად ეფექტური ჰეჯირების 

განხორციელების დროს. 

ყველა ფინანსური ვალდებულების აღიარება თავდაპირველად ხდება სამართლიანი ღირებულებით და, 

ნასესხები სახსრების და კრედიტორული დავალიანებების შემთხვევაში, აკლდება მათთან უშუალოდ 

დაკავშირებული გარიგების დანახარჯები. 

2022 წლისა და 2021 წლის 31 დეკემბრის მდგომარეობით, კომპანიის ყველა ფინანსური ვალდებულება 

კლასიფიცირდება, როგორც სავაჭრო და სხვა კრედიტორულ დავალიანებები. 

 

II.შემდგომი შეფასება 

შემდგომი შეფასების მიზნებისთვის ფინანსური ვალდებულებები ორ კატეგორიად იყოფა: 

● მოგებასა და ზარალში ასახული და სამართლიანი ღირებულებით შეფასებული ფინანსური 

ვალდებულებები; 

● ამორტიზებული ღირებულებით აღრიცხული ფინანსური ვალდებულებები (სესხები). 

თავდაპირველი აღიარების შემდგომ, კომპანიის ფინანსური ვალდებულებების ამორტიზებული 

ღირებულებით ფასდება, ეფექტური საპროცენტო განაკვეთის მეთოდის გამოყენებით. შემოსულობისა და 

ზარალის აღიარება ხდება სრული შემოსავლის ანგარიშგებაში ვალდებულების აღიარების შეწყვეტის 

დროს, აგრეთვე ეფექტური საპროცენტო განაკვეთის მეთოდის გამოყენებით დარიცხული ამორტიზაციის 

პროცესში. 

ამორტიზებული ღირებულება გამოიანგარიშება შესყიდვის ნებისმიერი დისკონტის ან პრემიის, აგრეთვე 

იმ საზღაურების თუ ხარჯების გათვალისწინებით, რომლებიც ეფექტური საპროცენტო განაკვეთის 

მეთოდის განუყოფელი ნაწილია. ეფექტური საპროცენტო განაკვეთის მეთოდით დარიცხული ცვეთა 

აისახება სრული შემოსავლის ანგარიშგებაში, ფინანსურ საქმიანობაზე გაწეული დანახარჯების ნაწილში. 

III. აღიარების შეწყვეტა 

ფინანსური ვალდებულებების აღიარება წყდება მაშინ, როდესაც ისინი იფარება, ბათილდება ან 

ამოიწურება. როდესაც ხდება არსებული ფინანსური ვალდებულების ჩანაცვლება სხვა ვალდებულებით 

იმავე კრედიტორის წინაშე არსებითად განსხვავებული პირობებით ან არსებული ვალდებულების 

პირობები არსებითად შეიცვლება, ასეთი ჩანაცვლება ან ცვლილება განიხილება, როგორც საწყისი 

ვალდებულების აღიარების შეწყვეტა და ახალი ვალდებულების აღიარება. შესაბამის საბალანსო 

ღირებულებებს შორის სხვაობა აისახება სრული შემოსავლის ანგარიშგებაში. 

 

ფინანსური ინსტრუმენტების ურთიერთგაქვითვა 

ფინანსური აქტივები და ვალდებულებები ურთიერთგაიქვითება და წმინდა თანხა აისახება ფინანსური 

მდგომარეობის ანგარიშგებაში მხოლოდ მაშინ, თუ არსებული კანონი იძლევა აღიარებული თანხების 

ურთიერთგაქვითვის უფლებას და არსებობს აქტივებისა და ვალდებულებების ურთიერთგაქვითვის ან 

ერთდროულად აქტივის რეალიზაციისა და ვალდებულებების დაფარვის სურვილი. 

 

თ) მარაგები 

მარაგები ფასდება თვითღირებულებასა და წმინდა სარეალიზაციო ღირებულებას შორის უმცირესით. 

თვითღირებულება განისაზღვრება შესყიდვის ღირებულებით, რომელსაც ემატება ტრანსპორტირებისა 

და ჩატვირთვა-გადმოტვირთვის ხარჯები. წმინდა სარეალიზაციო ღირებულება გამოითვლება, როგორც 

ჩვეულებრივი საქმიანობის პირობებში სავარაუდო გასაყიდ ფასს გამოკლებული დასრულების და 

რეალიზაციის სავარაუდო ხარჯი. მარაგები ხარჯებად ტარდება „საშუალო შეწონილი ღირებულების“ 

მეთოდის გამოყენებით. 

 

ი) არაფინანსური აქტივების გაუფასურება 

ანგარიშგების ყოველი თარიღისთვის კომპანია აფასებს, არსებობს თუ არა აქტივის გაუფასურების 

ნიშნები. ასეთი ნიშნების არსებობის შემთხვევაში ან როდესაც აქტივის წლიური შემოწმებაა საჭირო მისი 

გაუფასურების დასადგენად, კომპანია აფასებს აქტივის აღდგენით ღირებულებას. აქტივის აღდგენითი 

ღირებულება არის აქტივის ან ფულადი სახსრების წარმომქმნელი ერთეულის გაყიდვის ხარჯებით 

შემცირებულ სამართლიან ღირებულებასა და აქტივის გამოყენების ღირებულებას შორის უდიდესი და 

განისაზღვრება ცალკეული აქტივისთვის, გარდა იმ შემთხვევისა, როდესაც აქტივიდან არ ხდება 

ფულადი სახსრების შემოდინება, რომლებიც მეტწილად დამოუკიდებელია სხვა აქტივებიდან ან 

აქტივების ჯგუფიდან მიღებული ფულადი სახსრებისგან. როდესაც აქტივის ან ფულადი სახსრების 

წარმომქმნელი ერთეულის საბალანსო ღირებულება გადააჭარბებს მის ანაზღაურებად ღირებულებას, 

აქტივი ითვლება გაუფასურებულად და ჩამოიწერება მის ანაზღაურებად ღირებულებამდე. 

გამოყენების ღირებულების შესაფასებლად სავარაუდო მომავალი ფულადი ნაკადების დღევანდელ 

ღირებულებამდე დისკონტირება ხდება დაბეგვრამდე დისკონტირების განაკვეთის გამოყენებით, 

რომელიც ასახავს ფულის დროითი ღირებულების არსებულ საბაზრო შეფასებებს და აქტივისთვის 

დამახასიათებელ რისკებს. გაყიდვის დანახარჯებით შემცირებული სამართლიანი ღირებულების 

გამოთვლა ხდება ბოლოდროინდელი საბაზრო გარიგებების გათვალისწინებით. ამ გამოთვლების 

დასაბუთება ხდება შეფასების კოეფიციენტებით ან სამართლიანი ღირებულების სხვა ხელმისაწვდომი 

მაჩვენებლებით. 

გაუფასურების მაჩვენებლების შეფასებისას, კომპანია იყენებს საბაზრო შედარების მეთოდს, რომლიც 

ეფუძნება შეფასების საგნის პირდაპირ შედარებას სხვა ობიექტთან, რომელიც გაიყიდა ან სავაჭრო 

რეესტრშია შესული, ღირებულების განსაზღვრისთვის გამოყენებული შესაბამისი ცვლილებების 

განხორციელებით. 

უწყვეტი ოპერაციების გაუფასურებით გამოწვეული ზარალი აღიარდება სრული შემოსავლის 

ანგარიშგებაში ხარჯის კატეგორიებში, რომლებიც შეესაბამება გაუფასურებული აქტივის ფუნქციას, 

გარდა ადრე გადაფასებული ქონებისა, როდესაც გადაფასება სხვა სრულ შემოსავალში იყო გადატანილი. 

ასეთ შემთხვევაში გაუფასურების აღიარებაც სხვა სრულ შემოსავალში მოხდება ნებისმიერი მანამდე 

მომხდარი გადაფასების თანხამდე. 

 

 

კ) ფულადი სახსრები და მათი ეკვივალენტები 

ფინანსური მდგომარეობის ანგარიშგებაში წარმოდგენილი ფულადი სახსრები და ფულადი სახსრების 

ეკვივალენტები შედგება ბანკში ნაღდი ფულის ნაშთისგან. ნაღდი ფული ბანკში გულისხმობს მიმდინარე 

ანგარიშებს. 

 

 

ლ) ანარიცხები 

ანარიცხების აღიარება ხდება მაშინ, როდესაც კომპანიას აქვს მიმდინარე (იურიდიული ან 

კონსტრუქციული) ვალდებულებები წარსულში მომხდარი მოვლენების გამო, ვალდებულებების 

შესასრულებლად მოსალოდნელია ეკონომიკური სარგებლის მქონე რესურსების გადინება და ასევე 

შესაძლებელია ვალდებულებების მოცულობის მეტ-ნაკლები სიზუსტით შეფასება. ანარიცხებთან 

დაკავშირებული ხარჯები მოგება-ზარალში აისახება ყოველგვარი ანაზღაურების გამოკლებით. 

თუ ფულის დროითი ღირებულების გავლენა მნიშვნელოვანია, ანარიცხების დისკონტირება ხდება 

მიმდინარე დაბეგვრამდელი განაკვეთით, რომელიც საჭიროების შემთხვევაში ასახავს ამ 

ვალდებულებისთვის დამახასიათებელ რისკებს. დისკონტირების გამოყენების შემთხვევაში, 

ანარიცხების ზრდა დროის გასვლის გამო აღიარებულია ფინანსური ხარჯების ნაწილში. 

3.3. ცვლილებები სააღრიცხვო პოლიტიკასა და განმარტებით შენიშვნებში 

ა) ახალი და შეცვლილი სტანდარტებისა და ინტერპრეტაციების მიღება 

2022 წლის 1 იანვრიდან შემდეგი ცვლილებები ამოქმედდა, მაგრამ კომპანიაზე რამე არსებითი გავლენა 

არ მოუხდენიათ: 

შემოსავალი მიზნობრივ გამოყენებამდე, წაგებიანი ხელშეკრულებები - ხელშეკრულების პირობების 

შესრულებისათვის საჭირო დანახარჯები, კონცეპტუალური საფუძვლების მითითება - დამაზუსტებელი 

ცვლილებები ბასს 16-ში, ბასს 37-ში და ფასს 3-ში, და ფასს-ების ყოველწლიური გაუმჯობესება - 2018-

2020 წ.წ. - ცვლილებები ფასს 1-ში, ფასს 9-ში, ფასს 16-ში და ბასს 41-ში (გამოშვებული 2020 წლის 14 

მაისს და ძალაში შესული 2022 წლის 1 იანვარს ან მის შემდგომ დაწყებული წლიური პერიოდებისთვის). 

• ბასს 16-ში შესული ცვლილება საწარმოს უკრძალავს ძირითადი საშუალებების ობიექტის 

თვითღირებულებიდან გამოქვითოს ამ აქტივის დანიშნულებისამებრ გამოყენებისთვის მომზადების 

პროცესში წარმოებული ერთეულების გაყიდვიდან მიღებული ნებისმიერი შემოსავალი. ასეთი 

ერთეულების გაყიდვიდან მიღებული შემოსავალი, მათი წარმოების დანახარჯებთან ერთად, ახლა 

უკვე აღიარებულია მოგებაში ან ზარალში. საწარმომ ამ ერთეულების თვითღირებულების 

შესაფასებლად ბასს 2-ით უნდა იხელმძღვანელოს. თვითღირებულებაში არ შედის იმ აქტივის ცვეთა, 

რომელიც იტესტება, რადგან ჯერ არ არის მზად დანიშნულებისამებრ გამოყენებისთვის. ბასს 16-ში 

შესული ცვლილებები ასევე განმარტავს, რომ საწარმო „ამოწმებს, აქტივი სათანადოდ 

ფუნქციონირებს თუ არა“, როდესაც აფასებს აქტივის ტექნიკურ და ფიზიკურ მდგომარეობას. აქტივის 

ფინანსური შედეგიანობა ამ შეფასებისთვის აქტუალური არ არის. ამიტომ აქტივი შეიძლება 

ასრულებდეს ხელმძღვანელობის მიერ განსაზღვრულ ფუნქციას და ექვემდებარებოდეს ცვეთას, სანამ 

მიაღწევს ექსპლუატაციის იმ დონეს, რომელსაც ხელმძღვანელობა მისგან მოელის. 

• ცვლილება ბასს 37-ში განმარტავს „ხელშეკრულების შესრულებისათვის საჭირო დანახარჯების“ 

მნიშვნელობას. ცვლილება განმარტავს, რომ ხელშეკრულების შესრულების პირდაპირი ხარჯი 

მოიცავს ამ ხელშეკრულების შესრულების დამატებით დანახარჯებს, და სხვა განაწილებულ ხარჯებს, 

რომლებიც პირდაპირ უკავშირდება ხელშეკრულების შესრულებას. ცვლილება ასევე განმარტავს, 

რომ სანამ განისაზღვრება წაგებიანი ხელშეკრულებისთვის ცალკე ანარიცხები, საწარმო აღიარებს 

ხელშეკრულების შესასრულებლად გამოყენებული აქტივების, და არა ამ ხელშეკრულებისთვის 

გამოყოფილი აქტივების გაუფასურებით გამოწვეულ ყოველგვარ ზარალს. 

• ფასს 3-ში შევიდა ცვლილება 2018 წლის ფინანსური ანგარიშგების კონცეპტუალური საფუძვლების 

შესახებ, რათა განისაზღვროს რა წარმოადგენს აქტივს ან ვალდებულებას საწარმოთა 

გაერთიანებისას. ამ ცვლილებამდე ფასს 3 ეყრდნობოდა 2001 წლის ფინანსური ანგარიშგების 

კონცეპტუალურ საფუძვლებს. გარდა ამისა, ფასს 3-ს დაემატა ახალი გამონაკლისი 

ვალდებულებებისა და პირობითი ვალდებულებებისთვის. გამონაკლისით ზუსტდება, რომ 

ზოგიერთი ტიპის ვალდებულებისა და პირობითი ვალდებულებების შემთხვევაში, საწარმომ, 

რომელიც იყენებს ფასს 3-ს, უნდა მიმართოს ბასს 37-ს ან ფასიკ 21-ს, და არა 2018 წლის 

კონცეპტუალურ საფუძვლებს. ახალი გამონაკლისის გარეშე საწარმო საწარმოთა გაერთიანებაში 

აღიარებდა ზოგიერთ ისეთ ვალდებულებას, რომლებსაც არ აღიარებდა ბასს 37-ის მიხედვით. 

ამიტომ საწარმოს შესყიდვისთანავე მოუხდებოდა ასეთი ვალდებულებების აღიარების შეწყვეტა და 

შემოსულობის აღიარება, რომელიც არ ასახავდა ეკონომიკურ სარგებელს. ასევე დაზუსტდა, რომ 

მყიდველმა საწარმომ არ უნდა აღიაროს პირობითი აქტივები, ბასს 27-ის განმარტების შესაბამისად, 

შეძენის თარიღით. 

• ცვლილება ფასს 9-ში ეხება იმას, თუ რომელი საკომისიო გადასახდელები უნდა აისახოს ფინანსური 

ვალდებულებების აღიარების შეწყვეტის 10%-იან ტესტში. მესამე მხარეებს ან კრედიტორს შეიძლება 

აუნაზღაურდეს დანახარჯები ან გადაეხადოს საკომისიოები. ამ ცვლილების თანახმად, მესამე 

მხარეებისთვის გადახდილი დანახარჯები თუ საკომისიოები არ აისახება 10%-იან ტესტში. 

• ფასს 16-ზე დართული საილუსტრაციო მაგალითი #13 შეიცვალა, კერძოდ ამოღებულია ლიზინგის 

გამცემის მიერ სალიზინგო ქონების გაუმჯობესებასთან დაკავშირებული გადახდების ილუსტრაცია. 

ამ ცვლილების მიზანი არის ლიზინგის წამახალისებელი გადახდების ბუღალტრულ აღრიცხვასთან 

დაკავშირებით ნებისმიერი პოტენციური გაუგებრობის თავიდან არიდება. 

• ფასს 1 უშვებს გამონაკლისს, თუ შვილობილი საწარმო გამოიყენებს ფასს-ს თავის მშობელ საწარმოზე 

უფრო გვიანი თარიღით. შვილობილ საწარმოს შეუძლია თავისი აქტივებისა და ვალდებულებების 

შეფასება საბალანსო ღირებულებებით, რომლებიც შევიდოდა მშობელი საწარმოს 

კონსოლიდირებულ ფინანსურ ანგარიშგებაში ფასს-ზე მშობელი საწარმოს გადასვლის 

თარიღისთვის, თუკი არ ასახულა კორექტირებები კონსოლიდირების პროცედურებისა და 

საწარმოთა გაერთიანების გამო, რომლის დროსაც მშობელმა საწარმომ შეისყიდა შვილობილი 

საწარმო. ფასს 1-ში შევიდა ცვლილება, რომლითაც საწარმოებს, რომლებსაც გამოყენებული აქვთ 

ფასს 1-დან გამონაკლისი, ასევე უფლება მიეცათ, დაგროვილი საკურსო სხვაობები მშობელი 

საწარმოს მიერ გაცხადებული თანხებით შეაფასონ ფასს-ზე მშობელი საწარმოს გადასვლის თარიღის 

მიხედვით. ფასს 1-ში შესული ცვლილების მიხედვით, ზემოაღნიშნული გამონაკლისი დაგროვილ 

საკურსო სხვაობებსაც ეხება იმ საწარმოებისთვის, რომლებიც პირველად იყენებენ ფასს-ს, ხარჯების 

შემცირების მიზნით. ეს ცვლილება ასევე ვრცელდება მეკავშირე და ერთობლივ საწარმოებზე, 

რომლებსაც გამოყენებული აქვთ ფასს 1-დან იგივე გამონაკლისი. 

• ამოღებულია მოთხოვნა, რომლის მიხედვითაც, ბასს 41-ის შესაბამისად სამართლიანი ღირებულების 

შეფასებისას, საწარმოებს არ უნდა გაეთვალისწინებინათ ფულადი ნაკადები გადასახადით 

დაბეგვრის მიზნებისთვის. ამ ცვლილების მიზანია სტანდარტის იმ მოთხოვნასთან შესაბამისობა, 

რომლის მიხედვითაც უკვე დაბეგრილი ფულადი ნაკადების დისკონტირება ხდება. 

• „კოვიდ-19-თან დაკავშირებული საიჯარო ქირის დათმობა“ – ცვლილება ფასს 16-ში (გამოშვებული 

2021 წლის 31 მარტს და ძალაში შესული 2021 წლის 1 აპრილს ან მის შემდგომ დაწყებული წლიური 

პერიოდებისთვის). 2020 წელს გამოვიდა ფასს 16-ში შესწორება, რომელმაც დაუშვა ნებაყოფლობითი 

გამარტივებული მიდგომა ლიზინგის მიმღებებისთვის, რომ შეეფასებინათ, იყო თუ არა ლიზინგის 

მოდიფიკაცია კოვიდ-19-თან დაკავშირებული საიჯარო ქირის დათმობა, რის შედეგადაც 

მცირდებოდა 2021 წლის 30 ივნისს ან ამ თარიღამდე სალიზინგო გადახდები. 2021 წლის 31 მარტს 

გამოშვებული შესწორებით გამარტივებული მიდგომის გამოყენების ვადა 2021 წლის 30 ივნისიდან 

2022 წლის 30 ივნისამდე გახანგრძლივდა. 

 

ბ) სტანდარტები, რომლებიც გამოიცა, მაგრამ ჯერ ძალაში არ შესულა 

ფინანსური ანგარიშგების დამტკიცების თარიღამდე გამოქვეყნდა გარკვეული ახალი სტანდარტები, 

ინტერპრეტაციები და ცვლილებები არსებულ სტანდარტებში, რომლებიც ანგარიშგების მიმდინარე 

პერიოდისთვის ჯერ არ შესულა ძალაში და რომლებიც კომპანიას ნაადრევად არ მიუღია. სტანდარტები, 

რომლებიც გამოიცა, მაგრამ ჯერ ძალაში არ შესულა მოცემულია ქვემოთ: 

„აქტივების გაყიდვა ან კაპიტალში შეტანა ინვესტორსა და მის მეკავშირე ან ერთობლივ საწარმოს შორის“ 

– ცვლილებები ფასს 10-სა და ბასს 28-ში (გამოვიდა 2014 წლის 11 სექტემბერს და ძალაშია წლიური 

პერიოდებისთვის, რომლებიც იწყება ბასსს-ის მიერ დადგენილი თარიღით ან ამავე თარიღის შემდგომ). 

ეს ცვლილებები აწესრიგებს შეუსაბამობას ფასს 10-ისა და ბასს 28-ის მოთხოვნებს შორის, რომლებიც 

ეხება აქტივების გაყიდვას ან კაპიტალში შეტანას ინვესტორსა და მის მეკავშირე ან ერთობლივ საწარმოს 

შორის. ამ ცვლილებების მთავარი ეფექტი ის არის, რომ ხდება სრული შემოსულობის ან ზარალის 

აღიარება, როცა გარიგება ეხება ბიზნესს. ნაწილობრივი შემოსულობის ან ზარალის აღიარება ხდება 

მაშინ, როდესაც გარიგება ეხება აქტივებს, რომლებიც არ წარმოადგენს ბიზნესს, თუნდაც ამ აქტივებს 

ფლობდეს შვილობილი საწარმო. 

ფასს (IFRS) 17 „სადაზღვევო ხელშეკრულებები“ (გამოშვებული 2017 წლის 18 მაისს და ძალაში შესული 

2023 წლის 1 იანვარს ან მის შემდგომ დაწყებული წლიური პერიოდებისთვის). ფასს 17 ჩაანაცვლებს ფასს 

4-ს, რომელმაც კომპანიები გაათავისუფლა სადაზღვევო ხელშეკრულებების არსებული პრაქტიკის 

მიხედვით აღრიცხვის გაგრძელების ვალდებულებისგან. ამის შედეგად ინვესტორებს გაუჭირდათ სხვა 

მხრივ მსგავსი სადაზღვევო კომპანიების ფინანსური შედეგების ერთმანეთთან შედარება და 

შეპირისპირება. ფასს 17 ეყრდნობა ყველა ტიპის სადაზღვევო ხელშეკრულების, მათ შორის მზღვეველის 

მიერ ფლობილი გადაზღვევის ხელშეკრულებების ერთიანი აღრიცხვის პრინციპს. სტანდარტით 

სავალდებულოა სადაზღვევო ხელშეკრულებების ჯგუფების აღიარება და შეფასება: (i) სამომავლო 

ფულადი ნაკადების რისკის მიხედვით კორექტირებული დღევანდელი ღირებულებით 

(ხელშეკრულების შესრულებასთან დაკავშირებული ფულადი ნაკადები), რომელიც სრულად შეიცავს 

ხელშეკრულების შესრულებასთან დაკავშირებული ფულადი ნაკადების შესახებ ხელმისაწვდომ 

ინფორმაციას ისე, რომ შესაბამისობაში იყოს საბაზრო ინფორმაციასთან; არის დადებითი (თუ მიღებული 

რიცხვი ვალდებულებას წარმოადგენს) ან უარყოფითი (თუ მიღებული რიცხვი აქტივია) მაჩვენებელი; (ii) 

თანხით, რომელიც წარმოადგენს ხელშეკრულებების ჯგუფზე მიუღებელ მოგებას (სახელშეკრულებო 

მომსახურების მარჟა). დამზღვევები სადაზღვევო ხელშეკრულებების ჯგუფიდან მიღებულ მოგებას 

აღიარებენ იმ პერიოდზე, რომლის განმავლობაშიც მათ გასწიეს სადაზღვევო მომსახურება და როდესაც 

ისინი თავისუფლდებიან რისკისგან. თუ ხელშეკრულებების ჯგუფი არის ან ხდება ზარალიანი, საწარმო 

დაუყოვნებლივ აღიარებს ზარალს. 

ცვლილებები ფასს 17-ში და ცვლილებები ფასს 4-ში (გამოშვებული 2020 წლის 25 ივნისს და ძალაში 

შესული 2023 წლის 1 იანვარს ან მის შემდგომ დაწყებული წლიური პერიოდებისთვის). ცვლილებები 

მოიცავს მთელ რიგ განმარტებებს, რომელთა მიზანია ფასს 17-ის უფრო იოლად დანერგვა, სტანდარტის 

ზოგიერთი მოთხოვნისა და სტანდარტზე გადასვლის გამარტივება. ცვლილება შეეხო ფასს 17-ში ასახულ 

რვა საკითხს და მათი მიზანი არ არის სტანდარტის ფუნდამენტური პრინციპების შეცვლა. ფასს 17-ში 

შევიდა შემდეგი ცვლილებები: 

• ძალაში შესვლის თარიღი: ფასს 17-ის ძალაში შესვლის თარიღი (ცვლილებების ჩათვლით) ორი 

წლით გადავადდა 2023 წლის 1 იანვარს ან მის შემდგომ დაწყებული წლიური საანგარიშგებო 

პერიოდებისთვის; ხოლო ფასს 9-ისა და ფასს 4-ის გამოყენებიდან დროებითი გამონაკლისების ვადის 

ამოწურვის ფიქსირებული თარიღი ასევე გადავადდა 2023 წლის 1 იანვარს ან მის შემდგომ 

დაწყებული წლიური საანგარიშგებო პერიოდებისთვის. 

• აკვიზიციიდან ფულადი ნაკადების მოსალოდნელი ამოღება: საწარმო ვალდებულია აკვიზიციური 

ხარჯების ნაწილი გაანაწილოს შესაბამისი ხელშეკრულებების მოსალოდნელ განახლებებზე, და 

აღიაროს ეს დანახარჯები აქტივად, სანამ საწარმო აღიარებს ხელშეკრულებების განახლებას. 

საწარმოებს მოეთხოვებათ აქტივის ამოღების შესაძლებლობის შეფასება თითოეული საანგარიშგებო 

თარიღისთვის და აქტივის შესახებ კონკრეტული ინფორმაციის წარმოდგენა ფინანსური 

ანგარიშგების განმარტებით შენიშვნებში. 

• საინვესტიციო მომსახურებებისთვის მიკუთვნებადი სახელშეკრულებო მომსახურების მარჟა: 

ცვალებადი გასამრჯელოს მეთოდით შედგენილი ხელშეკრულებებისა და ზოგადი მოდელის 

მიხედვით შედგენილი, „ინვესტიციაზე უკუგების მომსახურების“ შემცველი სხვა 

ხელშეკრულებებისთვის უნდა განისაზღვროს სადაზღვევო დაფარვის ერთეულები, ანაზღაურების 

რაოდენობისა და როგორც სადაზღვევო დაფარვის, ისე საინვესტიციო მომსახურებების 

მოსალოდნელი ვადის გათვალისწინებით. საინვესტიციო საქმიანობასთან დაკავშირებული 

დანახარჯები უნდა აისახოს, როგორც ფულადი ნაკადები სადაზღვევო ხელშეკრულების ფარგლებში, 

თუ საწარმო ამ საქმიანობას ეწევა დამზღვევისთვის სადაზღვევო დაფარვიდან მიღებული 

ანაზღაურების გაზრდის მიზნით. 

• გაფორმებული გადაზღვევის ხელშეკრულებები - ზარალის ამოღება: როდესაც საწარმო აღიარებს 

ზარალს წაგებიანი სადაზღვევო ხელშეკრულებების ჯგუფის საწყისი აღიარებისას, ან ჯგუფისთვის 

წაგებიანი ხელშეკრულებების დამატებისას, საწარმომ უნდა დააკორექტიროს გაფორმებული 

გადაზღვევის ხელშეკრულებების შესაბამისი ჯგუფის სახელშეკრულებო მომსახურების მარჟა და 

აღიაროს შემოსულობა გაფორმებულ გადაზღვევის ხელშეკრულებებზე. გაფორმებული გადაზღვევის 

ხელშეკრულებიდან ამოღებული ზარალის თანხა განისაზღვრება საბაზისო სადაზღვევო 

ხელშეკრულებებზე აღიარებული ზარალის გამრავლებით საბაზისო სადაზღვევო 

ხელშეკრულებებზე სადაზღვევო მოთხოვნების პროცენტულ მაჩვენებელზე, რომლის ამოღებასაც 

საწარმო მოელის გაფორმებული გადაზღვევის ხელშეკრულებიდან. ეს მოთხოვნა მოქმედებს 

მხოლოდ მაშინ, როდესაც გაფორმებული გადაზღვევის ხელშეკრულება აღიარებულია საბაზისო 

სადაზღვევო ხელშეკრულებებზე ზარალის აღიარებამდე ან აღიარების დროს. 

• სხვა ცვლილებები: სხვა ცვლილებებში შედის: ზოგიერთი საკრედიტო ბარათის (ან მსგავსი) 

ხელშეკრულებისა და ზოგი სასესხო ხელშეკრულების საგანთან დაკავშირებული გამონაკლისები; 

სადაზღვევო ხელშეკრულებების აქტივებისა და ვალდებულებების წარდგენა ფინანსური 

მდგომარეობის ანგარიშგებაში პორტფელებად და არა ჯგუფებად; რისკის შემცირების ოფციონის 

გამოყენების შესაძლებლობა, როდესაც რისკების შემცირება ხდება გაფორმებული გადაზღვევის 

ხელშეკრულებების და სამართლიანი ღირებულებით შეფასებული, მოგებაში ან ზარალში ასახვით, 

არაწარმოებული ფინანსური ინსტრუმენტების გამოყენებით; ფასს 17-ის გამოყენების დროს წინა 

შუალედურ ფინანსურ ანგარიშგებებში გაკეთებული პროგნოზების შესაცვლელად სააღრიცხვო 

პოლიტიკის არჩევის საშუალება; დამზღვევისთვის დაკისრებადი გადახდილი და მიღებული 

მოგების გადასახადის შეტანა სადაზღვევო ხელშეკრულების პირობებში, ხელშეკრულების 

შესრულებასთან დაკავშირებული ფულადი ნაკადების ნაწილში; და სტანდარტზე გადასვლასთან 

დაკავშირებული გარკვეული შეღავათები და სხვა წვრილ-წვრილი ცვლილებები. 

სტანდარტზე გადასვლის უფლება მზღვეველებისთვის, რომლებიც იყენებენ ფასს 17-ს – ცვლილებები 

ფასს 17-ში (გამოშვებული 2021 წლის 9 დეკემბერს და ძალაში მყოფი 2023 წლის 1 იანვარს ან მის 

შემდგომ დაწყებული წლიური პერიოდებისთვის). ფასს 17-ში გადასვლის მოთხოვნებში შესული 

ცვლილებები მზღვეველებს აძლევს არჩევანის უფლებას, რომლის მიზანიც არის, ინფორმაცია უფრო 

სასარგებლო გახდეს ინვესტორებისთვის ფასს 17-ის თავდაპირველად გამოყენებისას. ცვლილება ეხება 

მხოლოდ მზღვეველების გადასვლას ფასს 17-ზე და არ მოქმედებს ფასს 17-ის სხვა რომელიმე 

მოთხოვნაზე. გადასვლის მოთხოვნები ფასს 17-სა და ფასს 9-ში ძალაში შედის სხვადასხვა თარიღით და 

განაპირობებს კლასიფიკაციის მხრივ შემდეგ ერთჯერად სხვაობებს ფასს 17-ის თავდაპირველი 

გამოყენებისას წარმოდგენილ შესადარის ინფორმაციაში: ბუღალტრული შეუსაბამობები მიმდინარე 

ღირებულებით შეფასებულ სადაზღვევო ხელშეკრულებებით გათვალისწინებულ ვალდებულებებსა და 

ამორტიზებული ღირებულებით შეფასებულ ნებისმიერ დაკავშირებულ ფინანსურ აქტივებს შორის; და 

თუ საწარმო არჩევს შესადარისი ინფორმაციის გადაანგარიშებას ფასს 9-ისთვის, კლასიფიკაციის 

სხვაობები შესადარის პერიოდში აღიარებაშეწყვეტილ ფინანსურ აქტივებსა (რომლებზეც ფასს 9 არ 

ვრცელდება) და სხვა ფინანსურ აქტივებს (რომლებზეც ფასს 9 ვრცელდება) შორის. ცვლილება 

მზღვეველებს დაეხმარება იმაში, რომ თავიდან აირიდონ ეს დროებითი სააღრიცხვო შეუსაბამობები, რის 

შედეგადაც გაუმჯობესდება ინვესტორებისთვის შესადარისი ინფორმაციის სარგებლიანობა. ამისთვის 

ცვლილება მზღვეველებს აძლევს არჩევანს, წარმოადგინონ შესადარისი ინფორმაცია ფინანსური 

აქტივების შესახებ. ფასს 17-ის გამოყენებისას საწარმოებს, შესადარისი ინფორმაციის წარდგენის მიზნით, 

უფლება ეძლეოდათ გამოეყენებინათ კლასიფიკაციის მოდელირებული შედეგის ზრდა იმ ფინანსურ 

აქტივზე, რომლისთვისაც საწარმო არ ახდენს ფასს 9-ის მიხედვით შესადარისი ინფორმაციის 

გადაანგარიშებას. გადასვლის არჩევანი ხელმისაწვდომი იქნებოდა თითოეული ინსტრუმენტისთვის 

ცალკე; საშუალებას მისცემდა საწარმოს, რომ წარმოედგინა შესადარისი ინფორმაცია ისე, თითქოს ფასს 

9-ის კლასიფიკაციის და შეფასების მოთხოვნები ამ ფინანსურ აქტივზე გამოყენებული იყო, მაგრამ 

საწარმოსგან არ მოითხოვდა, რომ გამოეყენებინა ფასს 9-ის გაუფასურების მოთხოვნები; და საწარმოსგან, 

რომელიც ფინანსურ აქტივზე კლასიფიკაციის მოდელირებული შედეგის ზრდას მიმართავს, 

მოითხოვდა, რომ გამოეყენებინა გადასვლის თარიღისთვის ხელმისაწვდომი გონივრული და 

დასაბუთებადი ინფორმაცია, რათა განესაზღვრა, როგორ მოელის საწარმო ფინანსური აქტივის 

კლასიფიკაციას ფასს 9-ის გამოყენებით.  

ერთი გარიგებიდან წარმომდგარ აქტივებთან და ვალდებულებებთან დაკავშირებული გადავადებული 

გადასახადი – ცვლილებები ბასს 12-ში (გამოშვებული 2021 წლის 7 მაისს და ძალაში შესული 2023 წლის 

1 იანვარს ან მის შემდგომ დაწყებული წლიური პერიოდებისთვის). ბასს 12-ში შესული ცვლილება 

აკონკრეტებს, როგორ უნდა მოხდეს გადავადებული გადასახადის აღრიცხვა ისეთ ოპერაციებზე, 

როგორიცაა ლიზინგი და ექსპლუატაციიდან ამოღების ვალდებულებები. გარკვეულ შემთხვევებში 

საწარმოები თავისუფლდებიან გადავადებული გადასახადის აღიარებისგან, როდესაც ისინი პირველად 

აღიარებენ აქტივებს ან ვალდებულებებს. მანამდე გარკვეული გაურკვევლობა არსებობდა იმის შესახებ, 

ეხებოდა თუ არა გამონაკლისი ისეთ გარიგებებს, როგორიცაა ლიზინგი და ექსპლუატაციიდან ამოღების 

ვალდებულებები – გარიგებები, რომლებისთვისაც ხდება როგორც აქტივის, ისე ვალდებულების 

აღიარება. ცვლილება განმარტავს, რომ გამონაკლისი არ ეხება ამ შემთხვევებს და რომ საწარმოებს 

ევალებათ გადავადებული გადასახადის აღიარება ასეთ გარიგებებზე. ცვლილებები კომპანიებისგან 

მოითხოვს გადავადებული გადასახადის აღიარებას ისეთ გარიგებებზე, რომლებიც საწყისი აღიარებისას 

წარმოქმნის ერთნაირი ოდენობის დასაბეგრ და გამოსაქვით დროებით სხვაობებს. 

ვალდებულებების კლასიფიკაცია მოკლევადიანად და გრძელვადიანად – ცვლილებები ბასს 1-ში 

(თავდაპირველად გამოშვებული 2020 წლის 23 იანვარს, შემდეგ შეცვლილი 2020 წლის 15 ივლისს და 

2022 წლის 31 ოქტომბერს და ბოლოს ძალაში შესული 2024 წლის 1 იანვარს ან მის შემდგომ დაწყებული 

წლიური პერიოდებისთვის). ეს ცვლილებები აზუსტებს, რომ ვალდებულებები კლასიფიცირდება, 

როგორც მოკლევადიანი ან გრძელვადიანი იმისდა მიხედვით, თუ რა უფლებები არსებობს 

საანგარიშგებო პერიოდის დასრულებისას. ვალდებულებები გრძელვადიანია, თუ საწარმოს 

საანგარიშგებო პერიოდის ბოლოს აქვს არსებითი უფლება, გადაავადოს ვალდებულების დაფარვა სულ 

მცირე 12 თვის განმავლობაში. სტანდარტით აღარ არის სავალდებულო, რომ ეს უფლება უპირობო იყოს. 

2022 წლის ოქტომბრის ცვლილებამ დაადგინა, რომ სესხის პირობები, რომლებიც უნდა დაკმაყოფილდეს 

საანგარიშგებო თარიღის შემდეგ, არ მოქმედებს ვალის მოკლევადიანად ან გრძელვადიანად 

კლასიფიკაციაზე საანგარიშგებო თარიღისთვის. ხელმძღვანელობის მოლოდინი იმასთან დაკავშირებით, 

შემდგომში გამოიყენებს თუ არა ვალდებულების დაფარვის უფლებას, არ მოქმედებს ვალდებულებების 

კლასიფიკაციაზე. ვალდებულება მოკლევადიანად კლასიფიცირდება, თუ დაირღვევა რომელიმე პირობა 

საანგარიშგებო თარიღამდე ან საანგარიშგებო თარიღით მაშინაც კი, თუ კრედიტორისგან მიღებულია ამ 

პირობის დაკმაყოფილების მოთხოვნაზე უარი საანგარიშგებო პერიოდის გასვლის შემდეგ. 

ამავდროულად, სესხის კლასიფიცირება გრძელვადიანად ხდება მაშინ, თუ სესხის პირობა დაირღვევა 

მხოლოდ საანგარიშგებო თარიღის შემდეგ. ცვლილებები ასევე მოიცავს კლასიფიკაციის მოთხოვნების 

დაზუსტებას ისეთი დავალიანების შემთხვევაში, რომელიც კომპანიამ შეიძლება დაფაროს მისი 

კაპიტალად გარდაქმნით. „ვალდებულების დაფარვა“ განიმარტება, როგორც ვალდებულების 

გასტუმრება ფულადი სახსრებით, სხვა ეკონომიკური სარგებლის მქონე რესურსებით ან საწარმოს 

საკუთარი წილობრივი ინსტრუმენტებით. კაპიტალად კონვერტირებადი ინსტრუმენტებისთვის 

დაშვებულია გამონაკლისი, მაგრამ მხოლოდ იმ ინსტრუმენტებისთვის, რომელთა კონვერტაციის 

ოფციონი კლასიფიცირებულია, როგორც წილობრივი ინსტრუმენტი რთული ფინანსური ინსტრუმენტის 

ცალკე კომპონენტის სახით. 

ვალდებულებების კლასიფიკაცია მოკლევადიანად და გრძელვადიანად, ძალაში შესვლის თარიღის 

გადაწევა – ცვლილებები ბასს 1-ში (გამოშვებული 2020 წლის 15 ივლისს და ძალაში შესული 2023 წლის 

1 იანვარს ან მის შემდგომ დაწყებული წლიური პერიოდებისთვის). ცვლილებები ბასს 1-ში, რომლებიც 

მოკლევადიანი და გრძელვადიანი აქტივების კლასიფიკაციას ეხება, გამოიცა 2020 წლის იანვარში და 

მათი ძალაში შესვლის თავდაპირველი თარიღი იყო 2022 წლის 1 იანვარი. თუმცა, კოვიდ-19-ის 

პანდემიის გამო ძალაში შესვლის თარიღმა ერთი წლით გადაიწია, რათა კომპანიებს კლასიფიკაციაში 

შესული ცვლილებების დანერგვისთვის მეტი დრო ჰქონოდათ. 

ცვლილებები ბასს (IAS) 8-ში: სააღრიცხვო შეფასებების განმარტება (გამოშვებული 2021 წლის 12 

თებერვალს და ძალაში შესული 2023 წლის 1 იანვარს ან მის შემდგომ დაწყებული წლიური 

პერიოდებისთვის). ბასს 8-ში შესული ცვლილება განმარტავს იმას, თუ როგორ უნდა განასხვაონ 

კომპანიებმა სააღრიცხვო პოლიტიკაში შესული ცვლილებები სააღრიცხვო შეფასებებში შესული 

ცვლილებებისგან. 

ცვლილებები ბასს 1-ში და ფასს-ის პრაქტიკული რეკომენდაცია 2: სააღრიცხვო პოლიტიკის 

განმარტებითი შენიშვნები (გამოშვებული 2021 წლის 12 თებერვალს და ძალაში მყოფი 2023 წლის 1 

იანვარს ან მის შემდგომ დაწყებული წლიური პერიოდებისთვის). ბასს 1-ში შესული ცვლილების 

თანახმად, კომპანიებს ევალებათ ინფორმაციის წარმოდგენა თავიანთი არსებითი და არა მნიშვნელოვანი 

სააღრიცხვო პოლიტიკის შესახებ. ცვლილება შეიცავს არსებითი სააღრიცხვო პოლიტიკის შესახებ 

ინფორმაციის განმარტებას. ცვლილება ასევე განმარტავს, რომ ინფორმაცია სააღრიცხვო პოლიტიკის 

შესახებ, სავარაუდოდ, არსებითია, თუ მის გარეშე ფინანსური ანგარიშგების მომხმარებლები ვერ 

შეძლებდნენ ფინანსურ ანგარიშგებაში წარმოდგენილი სხვა არსებითი ინფორმაციის გაგებას. 

ცვლილებაში მოცემულია სააღრიცხვო პოლიტიკის შესახებ ინფორმაციის საილუსტრაციო მაგალითები, 

რომელიც, დიდი ალბათობით, ჩაითვლებოდა არსებითად საწარმოს ფინანსური ანგარიშგებისთვის. 

გარდა ამისა, ბასს 1-ში შესული ცვლილება განმარტავს, რომ არაარსებითი სააღრიცხვო პოლიტიკის 

შესახებ ინფორმაციის გაცხადება არ არის საჭირო. ამის მიუხედავად, მისი გაცხადების შემთხვევაში, იგი 

არ უნდა ჩრდილავდეს არსებითი სააღრიცხვო პოლიტიკის შესახებ ინფორმაციას. ამ ცვლილების 

დანერგვის გასაადვილებლად ასევე შეიცვალა ფასს-ის პრაქტიკული რეკომენდაცია 2 „არსებითობის 

შესახებ გადაწყვეტილებების მიღება“, რომელშიც მოცემულია მითითება იმის შესახებ, თუ როგორ უნდა 

მოხდეს არსებითობის ცნების გამოყენება სააღრიცხვო პოლიტიკის განმარტებით შენიშვნებში. 

ცვლილებები ფასს (IFRS) 16-ში: სალიზინგო ვალდებულებები გაყიდვიდან და უკულიზინგიდან 

(გამოცემული 2022 წლის 22 სექტემბერს და ძალაში მყოფი 2024 წლის 1 იანვარს ან მის შემდგომ 

დაწყებული წლიური პერიოდებისთვის). ცვლილება უკავშირდება აქტივის უკულიზინგის პირობით 

გაყიდვის ოპერაციებს, რომლებიც აკმაყოფილებს ფასს 15-ს მოთხოვნებს გაყიდვად აღრიცხვასთან 

დაკავშირებით. ცვლილება მოითხოვს, რომ გამყიდველმა-ლიზინგის მიმღებმა ოპერაციიდან 

წარმომდგარი ვალდებულებების შემდგომი შეფასება მოახდინოს იმგვარად, რომ არ აღიაროს 

შენარჩუნებული აქტივის გამოყენების უფლებასთან დაკავშირებული შემოსულობა ან ზარალი. ეს 

ნიშნავს ამგვარი შემოსულობის გადავადებას მაშინაც კი, თუ ვალდებულება გულისხმობს ცვლადი 

გადახდების შესრულებას, რომლებიც არ არის მიბმული ინდექსზე ან განაკვეთზე.  

მოსალოდნელი არ არის, რომ ამ ახალ სტანდარტებს არსებითი გავლენა ექნება კომპანიის ფინანსურ 

ანგარიშგებაზე. 

4. მნიშვნელოვანი სააღრიცხვო შეფასებები და დაშვებები 

კომპანია აკეთებს შეფასებებს და დაშვებებს, რომლებიც გავლენას ახდენს ფინანსურ ანგარიშგებაში 

ასახულ თანხებზე და აქტივების და ვალდებულებების საბალანსო ღირებულებებზე მომდევნო ფინანსურ 

წელს. დაშვებების და მსჯელობის მუდმივი შეფასება ხორციელდება და ეფუძნება ხელმძღვანელობის 

გამოცდილებას და სხვა ფაქტორებს, მათ შორის სამომავლო მოვლენების მოლოდინს, რაც მიჩნეულია, 

რომ გონივრული იქნება არსებულ გარემოებებში. ხელმძღვანელობა, აგრეთვე, სააღრიცხვო პოლიტიკის 

გამოყენებისას იყენებს გარკვეულ განსჯას შეფასებებთან ერთად. განსჯას, რომელსაც შეუძლია ყველაზე 

დიდი გავლენის მოხდენა ფინანსურ ანგარიშგებაში ასახულ თანხებზე და აქტივების და 

ვალდებულებების საბალანსო ღირებულებებზე მომდევნო ფინანსურ წელს, შეიცავს შემდეგს: 

 

დაკავშირებულ მხარეებთან ოპერაციების საწყისი აღიარება 

ჩვეულებრივი საქმიანობისას კომპანია ახორციელებს ოპერაციებს თავის დაკავშირებულ მხარეებთან. 

IFRS 9-ის მიხედვით, მოითხოვება ფინანსური ინსტრუმენტების საწყისი აღიარება, მათი რეალური 

ღირებულების საფუძველზე. როდესაც არ არსებობს აქტიური ბაზარი მსგავსი ოპერაციებისათვის, განსჯა 

გამოიყენება იმის განსაზღვრისათვის, გარიგებები საბაზრო საპროცენტო განაკვეთებით ხორციელდება, 

თუ არასაბაზრო განაკვეთებით. განსჯა ეფუძნება არადაკავშირებულ მხარეებთან მსგავსი ტიპის 

ოპერაციების ფასებს და ეფექტური საპროცენტო განაკვეთის ანალიზს. 

 

მოსალოდნელი საკრედიტო ზარალის შეფასება 

კომპანია განიხილავს რეზერვებს სავაჭრო და სხვა დებიტორული დავალიანებების მოსალოდნელ 

საკრედიტო ზარალზე და იყენებს სტანდარტის გამარტივებულ მიდგომას. ხელმძღვანელობამ 

მოსალოდნელი საკრედიტო ზარალს ანგარიშობს ამ ფინანსური ინსტრუმენტების ვადის 

გათვალისწინებით. კომპანიამ იყენებს კომპანიის საკრედიტო ზარალის გამოცდილების 

გათვალისწინებით მომზადებული ანარიცხის მოდელს, რომელიც დებიტორების მომავალზე 

ორიენტირებულ ფაქტორებს და ეკონომიკურ გარემოს ერგება. ფულადი სახსრებისა და მათი 

ეკვივალენტებისთვის კომპანიამ განსაზღვრა, რომ მოსალოდნელი საკრედიტო ზარალი არაარსებითი 

იყო. 

 

ძირითადი საშუალებების სასარგებლო მომსახურების ვადა 

ძირითადი საშუალებების სასარგებლო მომსახურების ვადის განსაზღვრა განსჯის საკითხია და ეფუძნება 

მსგავს აქტივებთან დაკავშირებულ გამოცდილებას. აქტივებში განივთებული სამომავლო ეკონომიკური 

სარგებელი, ძირითადად, გამოყენებისას მოიხმარება. თუმცა, სხვა ფაქტორები, როგორიცაა, მაგალითად 

ტექნიკური ან კომერციული მოძველება და ცვეთა, ხშირად იწვევს აქტივებში განივთებული 

ეკონომიკური სარგებლის შემცირებას.  

ხელმძღვანელობამ დარჩენილი სასარგებლო მომსახურების ვადები შეაფასა აქტივების ამჟამინდელი 

ტექნიკური მდგომარეობის და იმ პერიოდის შესაბამისად, რომლის განმავლობაში მოსალოდნელია, რომ 

აქტივები სარგებელს გამოიმუშავებენ კომპანიისთვის. გათვალისწინებულ იქნა შემდეგი ძირითადი 

ფაქტორები: (ა) აქტივების მოსალოდნელი გამოყენება; (ბ) მოსალოდნელი ფიზიკური ცვეთა, რაც 

დამოკიდებულია საოპერაციო ფაქტორებსა და მოვლა-შენახვის პროგრამაზე; და (გ) საბაზრო პირობების 

ცვლილებებით გამოწვეული ტექნიკური ან კომერციული მოძველება. 

 

 

5. ამონაგები 

  2022 2021 

  ლარი ლარი 

რეალიზაცია უზბეკეთი 57,870,434 40,824,790 

რეალიზაცია საქართველო 2,069,191 784,510 

რეალიზაცია აზერბაიჯანი 555,237 312,921 

სხვა შემოსავალი 122,126 63,810 
 60,616,987 41,986,031 

 

 

6. ამონაგების თვითღირებულება 

 

  2022 2021 

  ლარი ლარი 

ამონაგების თვითღირებულება უზბეკეთი 27,180,208 19,431,230 

ამონაგების თვითღირებულება საქართველო 1,522,394 636,181 

ამონაგების თვითღირებულება აზერბაიჯანი 462,832 232,949 
 29,165,434 20,300,359 

 

 

 

7. მიწოდების ხარჯები 

  2022 2021 

  ლარი ლარი 

მარკეტინგული ხარჯი 2,769,208 2,476,988 

ლოჯისტიკის ხარჯები 1,214,239 937,606 

საბაჟო გადასახადები 11,570 7,600 

სასაწყობო ხარჯები - 41,958 

მომსახურების ხარჯი 6,113 34,525 

მიწოდების სხვა ხარჯები 9,611 53,097 
 4,010,742 3,551,775 

8. სხვა საერთო ხარჯები 

 

  2022 2021 

  ლარი ლარი 

იჯარის ხარჯი 1,111,839 834,075 

საგადასახადო ხარჯი 675,668 717,497 

მომსახურების ხარჯი 312,248 569,538 

ბანკის საკომისიო 106,613 57,318 

ხელახალი რეგისტრაციის ხარჯები  81,500 - 

დაზღვევის ხარჯი 62,020 21,728 

მივლინების ხარჯი 54,509 38,979 

საკონსულტაციო ხარჯი 23,999 59,487 

საკანცელარიო ხარჯი 23,644 23,277 

საწვავის ხარჯი 23,069 1,304 

ექსპრეს მიწოდების სერვისი 22,564 12,849 

სატრანსპორტო ხარჯები 20,529 2,188 

საპენსიო ხარჯი 17,452 5,094 

პერსონალის ხარჯები 5,903 - 

კომუნიკაციის ხარჯი 4,991 1,214 

კომუნალური ხარჯი 3,428 - 

ქონების გადასახადი 1,606 478 

საკონფერენციო სერვისი 1,463 2,744 

დასაქმების ხარჯი 1,040 3,212 

რემონტის ხარჯი 826 2,359 

თანამშრომლის გადამზადების ხარჯი - 204,820 

სხვა ადმინისტრაციული ხარჯი 49,021 40,894 

   
 2,603,932 2,599,055 

 

 

9. ფინანსური შემოსავლები  

კომპანიის ფინანსურ შემოსავლებს წარმოადგენს გაცემული სესხების ფარგლებში მიღებული 

საპროცენტო სარგებელი, რომელიც 2022 წლის მდგომარეობით შეადგენს 501,604 ლარს, ხოლო 2021 

წლის მდგომარეობით 236,834 ლარს. 

10. სხვა არასაოპერაციო შემოსავალი/(ხარჯი) 

  2022 2021 

  ლარი ლარი 

წმინდა შედეგი სავალუტო გადაფასებიდან 4,521,037 1,950,487 

დებიტორული დავალიანების ანარიცხი (242,581) (749,063) 

დებიტორული დავალიანების კორექტირება 357,606 - 

სხვა არასაოპერაციო ხარჯი 1,267 5,952 
 4,637,330 1,207,376 

 

 

11. ძირითადი საშუალებები 

 

 საოფისე 

აღჭურვილობა 

ავეჯი და სხვა 

ინვენტარი 

სატრანსპორტო 

საშუალებები 
სულ 

 ლარი ლარი ლარი ლარი 

 თვითღირებულება:      

 2021 წლის 1 იანვარს  16,393 5,891 - 22,283 

 დამატებები  2,754 21,843 175,587 200,184 

 გასვლები  - - - - 

 2021 წლის 31 დეკემბერს  19,147 27,734 175,587 222,467 

 დამატებები  - 2,564 106,195 108,759 

 გასვლები  - - - - 

 2022 წლის 31 დეკემბერს  19,147 30,298 281,782 331,226 
     

     

 დაგროვილი ცვეთა:      

 2021 წლის 1 იანვარს  2,783 1,130 - 3,913 

 ცვეთის ხარჯი  1,229 2,788 4,417 8,433 

 გასული აქტივების დაგროვილი 

ცვეთა  
- - - - 

 2021 წლის 31 დეკემბერს  4,012 3,918 4,417 12,346 

 ცვეთის ხარჯი  318 8,244 51,641 60,203 

 გასული აქტივების დაგროვილი 

ცვეთა  
- - - - 

 2022 წლის 31 დეკემბერს  4,330 12,162 56,058 72,549 
     

     

 საბალანსო ღირებულება:      

 2021 წლის 1 იანვარს  13,610 4,761 - 18,370 

 2021 წლის 31 დეკემბერს  15,135 23,816 171,170 210,121 

 2022 წლის 31 დეკემბერს  14,817 18,136 225,724 258,677 

არამატერიალური აქტივები  

 

კომპანიის არამატერიალურ აქტივს წარმოადგენს კომპიუტერული პროგრამები, რომლის საბალანსო 

ღირებულებამ 2022 წლის 31 დეკემბრის მდგომარეობით შეადგინა 2,202₾, ხოლო 2021 წლის 31 დეკემბრის 

მდგომარეობით 4,301₾   

 

12. მარაგები 

  2022 2021 

  ლარი ლარი 

საქონელი 688,058 6,116,692 

სხვა მარაგები - 5,699 

 688,058 6,122,391 

 

13. სავაჭრო და სხვა მოთხოვნები 

 

  2022 2021 

  ლარი ლარი 

სავაჭრო მოთხოვნები 8,472,249 11,378,532 

საგადასახადო აქტივი 3,584,245 1,788,945 

გადახდილი ავანსები 250,938 359,270 

სავაჭრო მოთხოვნების ანარიცხები (1,942,522) (2,185,102) 

სხვა მოთხოვნები 3,718 3,718 
 10,368,628 11,345,363 

 

 

14. ფულადი სახსრები და მათი ეკვივალენტები 

 

  2022 2021 

  ლარი ლარი 

ფულადი სახსრები ეროვნულ ვალუტაში 212,098 10,282 

ფულადი სახსრები უცხოურ  ვალუტაში 19,375,142 24,382,850 

 19,587,240 24,393,132 

15. სავაჭრო და სხვა კრედიტორული დავალიანება 

 

  2022 2021 

  ლარი ლარი 

სავაჭრო ვალდებულებები 14,113,621 26,028,857 

მიღებული ავანსები 20,454 5,795,357 
 14,134,075 31,824,214 

 

 

16. სხვა მოკლევადიანი ვალდებულებები 

  2022 2021 

  ლარი ლარი 

სახელფასო ვალდებულებები 24,379 20,558 

სხვა ვალდებულებები 22,458 17,156 

 46,837 37,714 

 

 

17. ოპერაციები და ნაშთები დაკავშირებულ მხარეებთან 

მხარეები დაკავშირებულად მიიჩნევიან, თუ ისინი საერთო კონტროლის ქვეშ არიან ან თუ ერთ მხარეს 

შესწევს უნარი გააკონტროლოს მეორე მხარე ან შესაძლოა ჰქონდეს მნიშვნელოვანი გავლენა ან 

ერთობლივი კონტროლი მეორე მხარის მიერ ფინანსური და საოპერაციო გადაწყვეტილებების მიღებაზე. 

დაკავშირებული მხარის ყველა შესაძლო ურთიერთობის გათვალისწინებისას, ყურადღება ექცევა 

ურთიერთობის არსს და არა მის სამართლებრივ ფორმას. 

ქვემოთ წარმოდგენილ ცხრილში მოცემულია იმ გარიგებების მთლიანი თანხა, რომლებიც შესაბამის 

ფინანსურ წელს დაკავშირებულ მხარეებთან განხორციელდა: 

 მთავარი 

ხელმძღვანელობა 

სხვა 

დაკავშირებული 

მხარეები 

  ლარი ლარი 

2022   

საპროცენტო შემოსავლები - 501,604 

სახელფასო ხარჯები 250,235 - 

გადახდილი ხელფასები 250,235 - 

    

სასესხო მოთხოვნები - 856,062 

მთავარი 

ხელმძღვანელობა 

სხვა 

დაკავშირებული 

მხარეები 

  ლარი ლარი 

2021   

საპროცენტო შემოსავლები - 236,834 

სახელფასო ხარჯები 262,144 - 

გადახდილი ხელფასები 262,144 - 

    

სასესხო მოთხოვნები - 464,869 

 

 

18. პირობითი და შესაძლო ვალდებულებები 

გადასახადები 

საქართველოს სამეწარმეო და საგადასახადო კანონმდებლობაში არსებობს ისეთი მუხლები, რომელთა 

ინტერპრეტაცია სხვადასხვაგვარადაა შესაძლებელი. აქედან გამომდინარე, იმ შემთხვევაში, თუ 

რომელიმე კონკრეტული ქმედება, რომელიც ეფუძნება ხელმძღვანელობის მიერ კომპანიის ბიზნეს 

საქმიანობის თავისებურად განსჯას, არ იქნება მოწონებული საგადასახადო ორგანოების მიერ, კომპანიას 

შეიძლება დაერიცხოს დამატებითი გადასახადები, ჯარიმები და საურავები. კომპანიის ხელმძღვანელობა 

მიიჩნევს, რომ მათ გადაიხადეს საგადასახადო კანონით მოთხოვნილი გადასახადები და რომ 

დამატებითი რეზერვების შექმნა ფინანსურ ანგარიშგებაში არ არის საჭირო. საგადასახადო ორგანოებს 

კომპანიის შემოწმება შეუძლიათ ბოლო სამი წლის განმავლობაში. 

 

საოპერაციო გარემო 

საქართველოს ბაზარზე პოზიციონირება წარმოშობს დამატებით ეკონომიკურ, პოლიტიკურ, სოციალურ, 

სამართლებრივ და საკანონმდებლო რისკებს უფრო განვითარებულ ბაზართან შედარებით. კანონები და 

რეგულაციები, საგადასახადო და მარეგულირებელი ჩარჩოები ზეგავლენას ახდენენ საქართველოში 

ბიზნესის სწრაფ განვითარებაზე. საქართველოს მომავალ ეკონომიკურ კურსზე ზემოქმედებას ახდენს 

მთავრობის მიერ მიღებული ფისკალური და მონეტარული პოლიტიკა, საკანონმდებლო, 

მარეგულირებელ და პოლიტიკურ გარემოსთან ერთად. 

 

19. ფინანსური რისკის მართვის მიზნები და პოლიტიკა 

კომპანიაში რისკის მართვის ფუნქციის შესრულება ხორციელდება ფინანსურ რისკებთან, საოპერაციო 

რისკებთან და იურიდიულ რისკებთან მიმართებით. ფინანსური რისკი მოიცავს საბაზრო რისკს 

(სავალუტო რისკის, საპროცენტო რისკის და სხვა ფასის რისკის ჩათვლით), საკრედიტო რისკს და 

ლიკვიდურობის რისკს. ფინანსური რისკის მართვის ფუნქციის ძირითადი მიზნებია რისკის ზღვრების 

დადგენა და შემდეგ იმის უზრუნველყოფა, რომ რისკები აღნიშნულ ზღვრებში დარჩეს. საოპერაციო და 

იურიდიული რისკების მართვის ფუნქციები გამიზნულია იმის უზრუნველყოფისათვის, რომ 

სათანადოდ ფუნქციონირებდეს შიდა პოლიტიკა და პროცედურები, რათა მინიმუმამდე შემცირდეს 

საოპერაციო და იურიდიული რისკები. 



შპს ფარმედ                                                                                      ფინანსური ანგარიშგება 

36 
 

 

საკრედიტო რისკი 

საკრედიტო რისკი არის რისკი იმისა, რომ მეორე მხარე ვერ შეასრულებს ფინანსური ინსტრუმენტით ან 

მომხმარებელთან გაფორმებული ხელშეკრულებით გათვალისწინებულ ვალდებულებებს და ამით 

კომპანიას ფინანსური ზარალი მიადგება. კომპანიას საკრედიტო რისკი ემუქრება საოპერაციო 

საქმიანობის და ფინანსური საქმიანობის ნაწილში, ასევე ბანკებსა და ფინანსურ ინსტიტუტებში 

განთავსებულ ფულად სახსრებთან მიმართებით. 

 

ფინანსური აქტივების საბალანსო ღირებულება წარმოადგენს მაქსიმალურ საკრედიტო რისკს. 

საკრედიტო რისკის მაქსიმალური ოდენობა, ანგარიშგების თარიღისთვის, წარმოდგენილია 

შემდეგნაირად: 

 

 

ფინანსური აქტივები: 

  2022 2021 

  ლარი ლარი 

გაცემული გრძელვადიანი სესხები - 9,846,240 

გაცემული მოკლევადიანი სესხები 18,846,042 846,331 

სავაჭრო და სხვა მოთხოვნები 6,533,445 9,197,148 

მისაღები დივიდენდები - - 

ფულადი სახსრები და მათი ეკვივალენტები 19,587,240 24,393,132 
 44,966,727 44,282,851 

 

 

 

ლიკვიდურობის რისკი 

ლიკვიდურობის რისკი არის რისკი, რომ კომპანიას სირთულეები შეექმნება ფინანსურ 

ვალდებულებებთან დაკავშირებული მოვალეობების შესრულებისას. კომპანია ყოველდღიურად იღებს 

მოთხოვნებს თავის ხელმისაწვდომ ფულად რესურსებზე. ლიკვიდურობის რისკის მართვას 

ხელმძღვანელობა ახორციელებს კომპანიის ფულადი ნაკადების მცოცავი პროგნოზის ყოველთვიური 

მონიტორინგით. კომპანია ცდილობს სტაბილური დაფინანსების ბაზის შენარჩუნებას, რაც ძირითადად 

მოიცავს სავაჭრო და სხვა ვალდებულებებს. 

 

კომპანიის ხელმძღვანელობა რეგულარულად ახორციელებს ლიკვიდურობის მდგომარეობის 

მონიტორინგს. ქვემოთ მოცემულ ცხრილში ნაჩვენებია ვალდებულებები 2022 წლის  31 დეკემბრისათვის, 

მათი დარჩენილი საკონტრაქტო დაფარვის ვადების მიხედვით. დაფარვის ვადის ცხრილში ნაჩვენები 

ვალდებულებების თანხები წარმოადგენენ საკონტრაქტო, არადისკონტირებულ ფულად ნაკადებს, 

მსგავსი არადისკონტირებული ფულადი ნაკადები განსხვავდება ფინანსური მდგომარეობის 

ანგარიშგებაში ასახული თანხებისაგან, რადგან ფინანსური მდგომარეობის ანგარიშგებაში ასახული 

თანხები ეფუძნება დისკონტირებულ ფულად ნაკადებს. 

 

 

 

 

 

 

 



შპს ფარმედ                                                                                      ფინანსური ანგარიშგება 

37 
 

ფინანსური ვალდებულებები 2022: 

  12 თვემდე 
12 თვეზე 

მეტი 
სულ 

  ლარი ლარი ლარი 

სხვა მოკლევადიანი ვალდებულებები 46,837 - 46,837 

სავაჭრო და სხვა კრედიტორული დავალიანება 14,113,621 - 14,113,621 

 14,160,458 - 14,160,458 

 

 

ფინანსური ვალდებულებები 2021: 

  3 -12 თვემდე 12 თვეზე მეტი სულ 

  ლარი ლარი ლარი 

სხვა მოკლევადიანი ვალდებულებები 37,714 - 37,714 

სავაჭრო და სხვა კრედიტორული დავალიანება 26,028,857 - 26,028,857 

  26,066,571 - 26,066,571 

 

 

საბაზრო რისკი 

საბაზრო რისკი არის რისკი იმისა, რომ ფინანსური ინსტრუმენტის ღირებულება შემცირდება საბაზრო 

ფაქტორების ცვლილების გავლენით.  

 

საბაზრო რისკი წარმოიქმნება ღია პოზიციებიდან: ა) უცხოურ ვალუტასთან, ბ) საპროცენტო განაკვეთები 

და გ) წილობრივ პროდუქტებთან მიმართებაში, ამასთან ყველა მათგანს გააჩნია საერთო და სპეციფიკური 

საბაზრო ცვლილებების რისკი. ხელმძღვანელობა ადგენს რისკის ზღვრებს, რომლის მიღებაც 

შესაძლებელია, რის მონიტორინგსაც ყოველდღიურად ახორციელებს. თუმცა, ამ მიდგომის გამოყენება 

არ უზრუნველყოფს ზარალის თავიდან აცილებას, ამ ზღვრების მიღმა უფრო მნიშვნელოვანი საბაზრო 

ცვლილებების შემთხვევაში. 

 

არსებობს რისკი, რომ ფინანსური ინსტრუმენტის რეალური ღირებულება ან მომავალი ფინანსური 

ნაკადები შეიცვლება საპროცენტო განაკვეთის ცვლილებისა და (საპროცენტო რისკი) უცხოური ვალუტის 

გაცვლითი კურსის გამო (სავალუტო რისკი). 

 

I. საპროცენტო განაკვეთის რისკი 

საპროცენტო განაკვეთის რისკი წარმოიშობა საბაზრო საპროცენტო განაკვეთების პოტენციური 

ცვლილების გამო, რომელმაც შესაძლოა უარყოფითი გავლენა იქონიოს კომპანიის ფინანსური აქტივებისა 

და ვალდებულებების რეალურ ღირებულებებზე.  

ეს რისკი შესაძლოა წარმოიშვას აქტივებისა და ვალდებულებების მიღება/დაფარვის ვადების 

შეუსაბამობით, ასევე იმ შემთხვევაში, თუ ასეთი აქტივები და ვალდებულებები დამოკიდებულია 

კურსის ცვლილებაზე. 

 

II. სავალუტო რისკი 

სავალუტო რისკი წარმოიშობა ერთი ვალუტის მიმართ მეორის ფასის ცვლილებით. სავალუტო რისკი 

არანაკლებ გავლენას ახდენს კომპანიის ფინანსური რისკების განსაზღვრაში. კომპანია ატარებს 

სავალუტო რისკს, რომელიც დაკავშირებულია მის ფინანსურ მდგომარეობასა და ფულად ნაკადებთან. 

შემდეგ ცხრილში მოცემულია კომპანიის ფინანსური აქტივები და ვალდებულებები დენომინაციის 

ვალუტის მიხედვით: 

 

  აშშ დოლარი ევრო 
უზბეკური 

სუმი 
ლარი სულ 

31.12.2022      

ფინანსური აქტივები: ლარი ლარი ლარი ლარი ლარი 

გაცემული გრძელვადიანი სესხები 856,062 17,989,980 - - 18,846,042 

გაცემული მოკლევადიანი სესხები - - - - - 

სავაჭრო და სხვა მოთხოვნები 6,529,727 - - (1,932,782) 4,596,945 

მისაღები დივიდენდები - - - - - 

ფულადი სახსრები და მათი 

ეკვივალენტები 
19,300,979 19,353 54,809 212,099 19,587,240 

 26,686,768 18,009,333 54,809 (1,720,683) 43,030,227 

ფინანსური ვალდებულებები:      

ფინანსური იჯარის ვალდებულებები - - - - - 

სასესხო ვალდებულებები - - - - - 

სხვა მოკლევადიანი ვალდებულებები - - 46,837 - 46,837 

სავაჭრო და სხვა კრედიტორული 

დავალიანება 
14,010,264 - - 105,489 14,115,753 

 14,010,264 - 46,837 105,489 14,162,590 
      

წმინდა სავალუტო პოზიცია 12,676,504 18,009,333 7,972 (1,826,172) 28,867,637 

 

 

 

 

 

 აშშ დოლარი ევრო 
უზბეკური 

სუმი 
ლარი სულ 

31.12.2021      

ფინანსური აქტივები: ლარი ლარი ლარი ლარი ლარი 

გაცემული გრძელვადიანი სესხები 464,869 10,227,701 - - 10,692,571 

გაცემული მოკლევადიანი სესხები - - - - - 

სავაჭრო და სხვა მოთხოვნები 9,193,430 - - (1,929,985) 7,263,445 

მისაღები დივიდენდები - - - - - 

ფულადი სახსრები და მათი 

ეკვივალენტები 
24,341,469 25,176 16,205 10,282 24,393,132 

 33,999,768 10,252,877 16,205 (1,919,703) 42,349,148 

ფინანსური ვალდებულებები:      

ფინანსური იჯარის ვალდებულებები - - - - - 

სასესხო ვალდებულებები - - - - - 

სხვა მოკლევადიანი ვალდებულებები - - 37,714 - 37,714 

სავაჭრო და სხვა კრედიტორული 

დავალიანება 
25,952,211 822 - 75,824 26,028,857 

 25,952,211 822 37,714 75,824 26,066,570 
      

წმინდა სავალუტო პოზიცია 8,047,557 10,252,056 (21,509) (1,995,527) 16,282,577 

20. კაპიტალის მართვა 

კაპიტალის მართვისას, კომპანიის მიზანი არის მისი უნარის დაცვა, გააგრძელოს საქმიანობა როგორც 

ფუნქციონირებადმა საწარმომ, რათა უზრუნველყოს უკუგება აქციონერებისათვის და სარგებელი სხვა 

დაინტერესებული მხარეებისათვის და კაპიტალის ოპტიმალური სტრუქტურის შენარჩუნება, რათა 

შეამციროს კაპიტალის ხარჯი. კაპიტალის სტრუქტურის შენარჩუნების ან შესწორების მიზნით, 

კომპანიამ შესაძლოა, დააკორექტიროს პარტნიორისთვის გადახდილი დივიდენდი ან უკან დაუბრუნოს 

კაპიტალი პარტნიორს. 

 

21. საანგარიშგებო პერიოდის შემდგომი მოვლენები 

საანგარიშგებო პერიოდის შემდგომ კომპანიაში ადგილი არ ჰქონია ისეთ მოვლენებს, რომელიც 

საჭიროებს ფინანსური ანგარიშგების შესწორებას ან/და განმარტებით შენიშვნებში ასახვას. 

 

22. ფინანსური ანგარიშგების დამტკიცება 

ფინანსური ანგარიშგება დამტკიცებულია ხელმძღვანელობის მიერ 2023 წლის 12 ოქტომბერს. 

 

 

 

 
დირექტორი:  იური პეტრიჩენკო    _____________________________ 





 














